
1. ᑐᓴᖅᑎᑦᓯᒋᐊᕈᑎᒃ 
ᓄᓇᕗᒻᒥᑦ ᓇᓄᐃᑦ ᐊᐅᓚᑕᐅᖃᑦᑕᖅᓯᒪᕗᑦ ᐊᖏᖃᑎᒌᒍᑎᑎᒍᑦ ᓄᐃᑦᓯᐊᒋᐊᕈᑎᐅᓪᓗᓂ ᖃᐅᔨᓴᕐᓂᕐᒥᒃ 
ᐊᒻᒪᓗ ᓇᐅᑦᓯᖅᑐᕐᓂᕐᒥᒃ, ᓂᕿᒃᓴᖅᓯᐊᖑᔪᓐᓇᖅᑐᐃᑦ ᐃᒪᐃᓪᓗᐊᕆᐊᖃᕐᓂᖏᓐᓂᒃ ᐅᕝᕙᓘᓐᓃᑦ ᑲᑎᖢᒋᑦ 
ᖃᔅᓯᐅᓂᖏᑦ ᓂᕿᒃᓴᖅᓯᐊᖑᔪᓐᓇᖅᑐᑦ, ᐊᐅᖏᖅᑕᐅᓗᓂ ᖃᐅᔨᓴᐅᑎᐅᓂᐊᕐᑐᒥᒃ 
ᑐᓂᓯᔭᕆᐊᖃᕈᑕᐅᓪᓗᓂ, ᐋᕿᒋᐊᕈᓐᓇᖅᑐᓂᒃ ᐃᒪᐃᓪᓗᐊᖅᑐᓂᒃ ᐆᒪᔪᖅᑕᐅᔪᓐᓇᖅᑐᓂᒃ 
ᐋᕿᒃᓯᒪᐅᑎᖃᕐᓂᕐᒧᑦ, ᐊᒻᒪᓗ ᐊᓯᖏᓐᓄᑦ ᐊᒥᓱᓄᑦ. ᐊᖏᖃᑎᒌᒍᑎᓕᐅᖃᑦᑕᕐᓂᖅ ᑭᖑᕐᖑᑎᔭᐅᓯᒪᕗᖅ 
ᓄᓇᑦᑎᐊᖅᒥᑦ ᓄᓇᕗᑦ ᓯᕗᓪᓕᖅᐹᒥᒃ ᐊᖏᖃᑎᒌᒍᑎᖓ ᓴᕿᑕᐅᓚᐅᖅᓯᒪᕗᖅ 2003-2004-ᒥᑦ ᐊᒻᒪ 
ᐊᑎᓕᐅᖃᑎᒌᒍᑕᐅᓪᓗᓂ 2005 ᐱᒋᐊᓕᓵᕐᓂᖓᓂ. 2005-ᒥᑦ ᐊᖏᖃᑎᒌᒍᑎᒥ 
ᐅᖃᖅᑕᐅᓯᒪᓂᖃᓚᐅᖅᑐᖅ ᐊᕐᕌᒍᓄᑦ 7-ᓄᑦ ᕿᒥᕐᕈᓂᖃᕆᐊᖃᕐᓂᕐᒥᒃ ᑖᓐᓇ ᐊᖏᖅᑕᐅᓚᐅᕐᓯᒪᔪᖅ 
2012-ᖑᑎᓪᓗᒍ. ᐃᓕᓴᖅᓯᓯᒪᓪᓗᓂ ᐃᒫᒃ ᑕᒃᑯᐊ ᐊᖏᖃᑎᒌᒍᑎᐅᕙᒃᑐᑦ ᓱᓕ 
ᐊᑐᓕᖅᐸᓪᓕᐊᓯᒪᖏᓗᐊᕐᓂᖏᓐᓂᒃ ᓄᓇᕗᑖᕐᓂᕐᒧᑦ ᐊᖏᖃᑎᒌᒍᑎᒦᑦᑐᓂᒃ ᐊᒻᒪᓗ ᓈᒻᒪᒋᔭᐅᓚᐅᖏᒻᒪᑦ 
ᐊᖏᖃᑎᒌᒍᑎᑐᖃᖅ ᐱᔭᕐᓂᖏᓗᐊᕆᔭᐅᓪᓗᓂ ᐃᓚᐅᖃᑕᐅᔪᓕᒫᓄᑦ ᐊᕙᑎᓕᕆᔨᒃᑯᓐᓄᑦ 
ᐅᖄᖃᑎᖃᖅᑎᓪᓗᒋᑦ ᐊᐅᓚᑦᓯᓂᕐᒧᑦ ᐱᓕᕆᖃᑎᒋᔭᖏᓐᓄᑦ ᐃᓱᒪᓕᐅᓕᓚᐅᖅᓯᒪᕗᑦ 
ᓴᕿᑎᑦᑎᒋᐊᓪᓚᒍᑎᒃᓴᓂᒃ ᐊᖏᖃᑎᒌᒍᑎᐅᖃᑦᑕᕐᓂᐊᖅᑐᒥᒃ ᓄᓇᕗᓕᒫᕐᒨᖓᓗᓂ ᐊᐅᓚᑦᓯᓂᕐᒧᑦ 
ᐸᕐᓇᒃᓯᒪᐅᑎᒥᒃ ᐃᓇᖐᕐᓯᔾᔪᑕᐅᓂᐊᕐᓗᓂ ᐊᖏᖃᑎᒌᒍᑎᑐᖃᕐᒥᒃ. 

ᐃᓱᒪᑖᕈᑕᐅᓂᖓ ᐃᑲᔪᖅᑐᖅᑕᐅᓚᐅᖅᑐᖅ ᐊᖏᖃᑎᒌᒃᖢᑎᒃᓗ ᐃᓘᓐᓇᖏᑦ ᓴᕿᑦᑎᔪᒪᓪᓗᑎᒃ 
ᐱᓕᕆᖃᑎᒌᖕᓂᐊᖅᑐᓂᒃ ᐊᐅᓚᑦᑎᔨᐅᖃᑎᒌᒡᓗᑎᒃ ᐃᑲᔪᑎᒌᖕᓂᐊᕐᓗᑎᒃ ᓇᓗᓇᐃᖅᓯᔨᐅᓂᐊᕐᓗᑎᒃ 
ᐋᕿᒃᓯᒪᐅᑎᐅᓂᐊᕐᑐᒥᒃ ᓴᕿᑎᑦᑎᔾᔪᑎᒃᓴᐅᓂᐊᕐᓗᓂ ᓄᑖᒥᒃ ᓄᓇᕗᓕᒫᒧᑦ ᐊᐅᓚᒃᓯᓂᕐᒧᑦ 
ᐸᕐᓇᒃᓯᒪᐅᑎᒃᓴᐅᓂᐊᖅᑐᒥᒃ ᓇᓄᕐᓅᖓᔪᒥᒃ. ᐱᓕᕆᖃᑎᒌᒃᑐᑦ ᐅᑯᓇᖔᖅᓯᒪᕗᑦ ᓄᓇᕗᑦ ᒐᕙᒪᒃᑯᖏᓐᓂ-
ᐊᕙᑕᓕᕆᔨᒃᑯᑦ ᐃᖃᓇᐃᔭᖅᖏᑦ, ᓄᓇᕗᑦ ᑐᙵᕕᒃᑯᑦ ᐆᒪᔪᓕᕆᔨᒃᑯᖏ, ᐱᖓᓱᐃᑦ ᓄᓇᐃᑦ 
ᐊᕕᒃᑐᖅᓯᒪᓂᖏᑦᑎᒍᑦ ᐆᒪᔪᓕᕆᔨᕐᔪᐊᒃᑯᖏᑦᑕ ᐃᒃᓯᕙᐅᑕᖏᑦ ᐃᒃᓯᕙᐅᑕᐅᑉ ᑐᒡᓕᖏᑦ, ᐊᒻᒪᓗ 
ᐃᖃᓇᐃᔭᖅᑏᑦ ᓄᓇᕗᒻᒥᑦ ᐆᒪᔪᓕᕆᔨᒃᑯᑦ ᐊᐅᓚᑦᓯᓂᕐᒧᑦ ᑲᑎᒪᔨᖏᑦ. ᐱᓕᕆᖃᑎᒌᑦ 
ᑲᑎᒪᒋᐊᕐᖓᖅᑎᓪᓗᒋᑦ ᓇᓗᓇᐃᖅᓯᓚᐅᖅᑐᑦ ᐋᕿᒃᓯᒪᐅᑎᒃᓴᐅᓂᐊᕐᑐᒥᒃ ᓴᕿᑦᑎᔾᔪᑕᐅᓂᐊᖅᑐᒥᒃ 
ᓄᐃᑦᓯᒋᐊᕈᑎᐅᓂᐊᖅᑐᒥᒃ ᐊᐅᓚᑦᓯᓂᕐᒧᑦ ᐸᕐᓇᒃᓯᒪᐅᑎᒃᓴᒥᒃ, ᐊᒻᒪᓗ ᓇᓗᓇᐃᖅᓯᓪᓗᑎᒃ 
ᐋᕿᒃᓯᒪᐅᑎᐅᓂᐊᖅᑐᒥᒃ ᓴᕿᑦᑎᔾᔪᑕᐅᓂᐊᕐᑐᒥᒃ ᓯᕗᓪᓕᖅᐹᖅᓯᐅᑎᒃᒥᒃ, ᖃᐅᔨᒃᓴᐃᔾᔪᑎᐅᓂᐊᖅᑐᒥᒃ 
ᐊᒻᒪᓗ ᐃᓱᒪᒋᔭᐅᔪᓂᒃ ᐅᖃᕐᕕᖃᖅᑎᑦᑎᔪᓐᓇᕐᓂᕐᒥᒃ ᐊᒻᒪᓗ ᑭᖑᓪᓕᖅᐹᖅᓯᐅᑎᖓ ᓴᕿᑦᑎᔾᔪᑎ 
ᑐᓂᔭᐅᓛᕐᓗᓂ ᓄᓇᕗᒻᒥᑦ ᐆᒪᔪᓕᕆᔨᕐᔪᐊᒃᑯᓐᓄᑦ. 

2013-ᒥᑦ ᐊᒻᒪᓗ 2014 ᐱᒋᐊᕐᓂᖓᓂᑦ ᑲᑎᒪᓂᖃᓚᐅᖅᑐᑦ ᑲᖏᖅᖠᓂᕐᒥᑦ ᐊᒻᒪ ᐃᖃᓗᖕᓂᑦ. ᑕᐃᑲᓂ 
ᓄᐃᑦᓯᒋᐊᕈᑎᐅᓂᐊᖅᑐᓂᒃ ᐋᕿᒃᓯᓚᐅᖅᑐᑦ, ᐋᕿᒋᐊᕈᑎᐅᔪᓐᓇᖅᑐᓂᒡᓗ ᓄᐃᑦᓯᒋᐊᕈᑎᒧᑦ 
ᑲᑎᖅᓱᐃᓪᓗᑎᒃ, ᐊᐅᓚᑦᓯᓂᕐᒧᓪᓗ ᐸᕐᓇᒃᓯᒪᐅᑎᐅᓇᔭᖅᑐᒥᒃ ᐸᕐᓇᐃᓪᓗᑎᒃ ᓴᕿᑦᑎᓚᐅᖅᑐᑦ. ᑕᓐᓇ 
ᓄᐃᑦᓯᒋᐊᕐᖓᐅᑎᒃ ᕿᒥᕐᕈᔭᐅᓂᖃᓚᐅᖅᖢᓂ ᐋᕿᒋᐊᖅᑕᐅᑲᓐᓂᓚᐅᖅᑐᖅ ᐊᒻᒪᓗ ᓄᓇᓕᖕᓂᒃ 
ᖃᐅᔨᒋᐊᕐᕕᖃᕐᓂᕐᒧᑦ ᐋᕿᒃᓯᒪᐅᑎᐅᓂᐊᖅᑐᓂᒃ ᓴᕿᑦᑎᓪᓗᑎᒃ. ᐱᓕᕆᖃᑎᒌᒃᑐᑦ ᐃᓱᒪᓕᐅᕆᓚᐅᖅᑐᑦ 
ᖃᐅᔨᒋᐊᕐᕕᖃᕐᓂᐊᕐᓗᑎᒃ ᓄᓇᕗᒻᒥ ᓄᓇᓕᖕᓂᑦ ᕕᕈᐊᕆᒥᑦ ᐊᐃᕆᓕᒧᑦ 2014-ᒥᑦ, ᒪᕐᕈᐃᕐᓗᑎᒃ 
ᑲᑎᒪᖃᑦᑕᕐᓂᐊᕐᓗᑎᒃ ᐊᑐᓂᑦ ᓄᓇᓕᖕᓂᑦ; ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᒃ ᐊᑕᐅᓯᐊᕐᓗᑎᒃ ᐊᒻᒪ 
ᐊᐃᑉᐸᖓᓂ ᑭᒃᑯᓕᒫᓂᒃ ᑲᑎᒪᖃᑎᖃᕐᓗᑎᒃ.  

ᖃᐅᔨᒋᐊᕐᕕᖃᓚᐅᖏᓐᓂᖏᓐᓂ ᐊᖑᓇᓱᒃᑐᓕᕆᔨᒃᑯᑦ ᑎᑎᕋᕐᕕᐅᖄᓚᐅᖅᑐᑦ ᑕᒪᕐᒥᒃ ᐊᖑᓇᓱᒃᑐᓕᕆᔩᑦ 
ᑎᑎᕋᕐᕕᖏᑦ ᑐᓴᖅᑎᑕᐅᓪᓗᑎᒃ ᐸᕐᓇᒃᑕᐅᓯᒪᔪᒥᒃ ᐊᑑᑎᔭᐅᔪᒃᓴᒥᒡᓗ. ᐃᓚᒋᐊᓪᓚᖃᓚᐅᕐᒥᔪᖅ ᑕᒪᕐᒥᒃ 
ᓄᓇᕗᒻᒥᑦ ᐃᒡᓗᖃᖅᑐᓕᒫᑦ ᑎᑭᕕᐅᓚᐅᕐᒥᔪᑦ ᐸᐃᑉᐹᕐᒥᒃ ᖃᐅᔨᑎᑦᑎᔾᔪᑎᒥᒃ (ᐃᓚᒋᐊᕈᑎᒃ ᐊ-ᒦᑦᑐᖅ) 
ᓇᓗᓇᐃᔭᐃᓪᓗᓂ ᐋᕿᒃᓯᒪᓂᐅᓂᐊᖅᑐᓂᒃ. ᓱᓕᒋᐊᓪᓚᒃ ᑭᒃᑯᓕᒫᓂᒃ ᑐᓴᖅᑎᑦᑎᖃᑦᑕᓚᐅᕐᒥᔪᑦ 
ᓈᓚᐅᑎᒃᑯᑦ. ᐊᐅᓚᑦᓯᓂᕐᒧᑦ ᐸᕐᓇᒃᓯᐅᒪᑎᓕᐊᕐᖓᕈᑎᒃ ᐊᑐᐃᓐᓇᕈᖅᑎᑕᐅᓚᐅᖅᑐᖅ ᐊᖑᓇᓱᒃᑐᓕᕆᔨᒃᑯᑦ 
ᑎᑎᕋᕐᕕᓕᒫᖏᓐᓄᑦ ᖃᐅᔨᒋᐊᕐᕕᐅᓚᐅᖏᓐᓂᖏᓐᓂ ᑐᒃᓯᕋᖅᖢᑎᒡᓗ ᑲᑎᒪᔩᑦ ᕿᒥᕐᕈᕙᒌᖁᔭᐅᓪᓗᑎᒃ 
ᓄᐃᑦᓯᒋᐊᕐᖓᐅᑎᐅᔪᒥᒃ ᖃᐅᔨᒋᐊᕐᕕᒃᓴᐃᑦ ᐅᓪᓗᐃᑦ ᓯᕗᓂᖏᓐᓂ. 

2. ᐋᕿᒃᓯᒪᐅᑎᐅᓂᐊᖅᑐᑦ ᖃᐅᔨᒋᐊᕐᕕᖃᕐᓂᕐᒧᑦ 
ᑲᑎᒪᓂᐅᔪᐃᑦ ᐊᔾᔨᒌᑦᑎᐊᖅᑐᒥᒃ ᐊᑑᑎᓂᖃᖁᓪᓗᒋᑦ ᓄᓇᐃᑦ ᐊᕕᒃᑐᖅᓯᒪᓂᖏᑦᑎᒍᑦ, ᐊᒻᒪᓗ ᓄᓇᕗᒻᒥᑦ, 
ᐱᓕᕆᖃᑎᒌᒃᑐᑦ ᓂᕈᐊᖅᓯᓚᐅᖅᑐᑦ ᖃᐅᔨᒃᑲᐃᕕᖃᖅᐸᓪᓕᐊᔪᒪᓪᓗᑎᒃ. ᐊᔪᕐᓇᖏᑐᐊᖅᐸᑦ 
ᐱᓕᕆᖃᑎᒌᒃᑐᑦ ᒪᓕᑦᑎᐊᖅᑎᑦᑎᔪᒪᓚᐅᖅᑐᖅ ᓄᓇᐃᑦ ᐊᕕᒃᑐᖅᓯᒪᓂᖏᑦᑎᒍᑦ ᐊᒻᒪᓗ ᐃᓚᖃᕋᔭᕐᓗᑎᒃ 
ᐊᕙᑎᓕᕆᔨᒃᑯᓐᓄᑦ ᐊᖓᔪᖅᑳᕆᔭᐅᔪᓂᒃ, ᓄᓇᕗᑦ ᑐᙵᕕᒃᑯᓐᓄᑦ ᐃᖃᓇᐃᔭᖅᑎᒥᒃ, ᓄᓇᐃᑦ 



ᖃᐅᔨᒋᐊᕐᕕᖃᕐᓂᖅ ᓇᐃᒡᓕᑎᕐᓯᒪᓪᓗᑎᒃ, ᓴᕿᑎᑦᓯᒋᐊᕐᖓᕈᑎᒃ ᓇᓄᐃᑦ ᐊᐅᓚᑕᐅᓂᖏᓐᓄᑦ 

ᐊᕕᒃᑐᖅᓯᒪᓂᖏᑦᑎᒍᑦ ᐆᒪᔪᓕᕆᔨᒃᑯᓐᓄᑦ ᐃᒃᓯᕙᐅᑕᕆᔭᐅᔪᒥᒃ, ᐊᑐᐃᓐᓇᕈᖅᑎᑦᑎᔨᐅᓂᐊᖅᑐᒥᒡᓗ, 
ᐆᒪᔪᓕᕆᔨᒥᒃ ᓇᓄᕐᓄᑦ, ᑲᑎᒪᔪᓂᒃ ᓂᐱᓕᐅᕆᔨᒥᒃ, ᐊᒻᒪ ᐅᖃᐅᓯᐅᑉ ᐊᐃᑉᐸᖓᓄᐊᖅᑎᕆᔨᒥᒃ. 
ᓄᓇᓕᖕᒥᐅᑕᕐᒥᒃ ᐅᖃᐅᓯᐅᑉ ᐊᐃᑉᐸᖓᓄᐊᖅᑎᑦᑎᔨᒥᒃ ᐊᑐᐃᓐᓇᐅᑎᑦᑎᖃᑦᑕᓚᐅᖅᑐᒍ ᐊᑐᓂᑦ 
ᓄᓇᓕᖕᓂ ᒪᓕᑦᑎᐊᖁᓪᓗᑎᒍᑦ ᓄᓇᓖᓪᓗ ᐅᖃᐅᓯᖏᓐᓂᒃ ᖃᐅᔨᒪᑦᑎᐊᖅᑐᓂᒃ. 

ᓄᓇᐃᑦ ᐊᕕᒃᑐᖅᓯᒪᓂᖏᑦᑎᒍᑦ ᐱᓕᕆᖃᑎᒌᖃᑦᑕᓚᐅᖅᑐᑦ ᐃᒪᐃᓕᖓᓪᓗᑎᒃ; 

ᕿᑎᕐᒥᐅᑦ 
ᐊᑐᐃᓐᓇᕈᖅᑎᑦᓯᓯᒪᔪᖅ - ᑯᕆᔅ ᕼᐊᑦᓴᓐ 
ᓄᓇᕗᑦ ᑐᙵᕕᒃᑯᓐᓄᑦ ᐃᖃᓇᐃᔭᖅᑎ - ᒐᐃᐳᕆ ᓂᕐᓕᖓᔭᒃ 
ᓄᓇᐃᑦ ᐊᕕᒃᑐᖅᓯᒪᓂᖏᑦᑎᒍᑦ ᐆᒪᔪᓕᕆᔨᒃᑯᑦ ᑎᒥᖁᑎᖓᓄᑦ ᐃᒃᓯᕙᐅᑕᖅ - ᐊᑦᑎᒪ ᕼᐊᑦᓚᕆ 
ᐊᕙᑎᓕᕆᔨᒃᑯᓐᓄᑦ ᓄᓇᐃᑦ ᐊᕕᒃᑐᖅᓯᒪᓂᖏᑦᑎᒍᑦ ᑲᒪᔨ - ᐊᑐᐃᓐᓇᐅᓚᐅᖏᑦᑐᖅ 
ᐆᒪᔪᓕᕆᔨ ᓇᓄᕐᓄᑦ - ᐸᓪ ᕗᐸᐃᒻ 
ᑎᑎᕋᖅᑎ ᐅᖃᐅᑕᐅᕙᓪᓕᐊᔪᓂᒃ - ᒐᐃᓕᓐ ᐱᒐᓚᒃ 
ᐅᖃᐅᓯᐅᑉ ᐊᐃᑉᐸᖓᓄᐊᖅᑎᕆᔨ - ᓛᓴᓗᓯ ᐋᕆᐊᖅ 
 
ᑭᕙᓪᓕᖅ 
ᐊᑐᐃᓐᓇᕈᖅᑎᑦᓯᓯᒪᔪᖅ - ᑯᕆᔅ ᕼᐊᑦᓴᓐ 
ᓄᓇᕗᑦ ᑐᙵᕕᒃᑯᓐᓄᑦ ᐃᖃᓇᐃᔭᖅᑎ - ᐳᑦ ᑏᓐ (ᐃᓱᓕᑎᓪᓗᒍ ᑭᓯᐊᓂ ᐃᓚᐅᓚᐅᖅᑐᖅ) 
ᓄᓇᐃᑦ ᐊᕕᒃᑐᖅᓯᒪᓂᖏᑦᑎᒍᑦ ᐆᒪᔪᓕᕆᔨᒃᑯᑦ ᑎᒥᖁᑎᖓᓄᑦ ᐃᒃᓯᕙᐅᑕᖅ - ᒥᓯᓪ ᐊᑯᐊᕐᔪᒃ 
ᐊᕙᑎᓕᕆᔨᒃᑯᓐᓄᑦ ᓄᓇᐃᑦ ᐊᕕᒃᑐᖅᓯᒪᓂᖏᑦᑎᒍᑦ ᑲᒪᔨ - ᑕᐃᕕᑦ ᕗᕐᑐᕋ 
ᐆᒪᔪᓕᕆᔨ ᓇᓄᕐᓄᑦ - ᐸᓪ ᕗᐸᐃᒻ  
ᑎᑎᕋᖅᑎ ᐅᖃᐅᑕᐅᕙᓪᓕᐊᔪᓂᒃ - ᓕᐊ ᒪᒃᐸ 
ᐅᖃᐅᓯᐅᑉ ᐊᐃᑉᐸᖓᓄᐊᖅᑎᕆᔨ - ᓕᑎᐊ ᔭᐃᓐᔅ 
 
ᕿᑭᖅᑖᓗᑉ ᓂᒋᐊ 
ᐊᑐᐃᓐᓇᕈᖅᑎᑦᓯᓯᒪᔪᖅ - ᑯᕆᔅ ᕼᐊᑦᓴᓐ 
ᓄᓇᕗᑦ ᑐᙵᕕᒃᑯᓐᓄᑦ ᐃᖃᓇᐃᔭᖅᑎ - ᐸᐅᓗᓯ ᐃᕐᙵᐅᑦ 
ᓄᓇᐃᑦ ᐊᕕᒃᑐᖅᓯᒪᓂᖏᑦᑎᒍᑦ ᐆᒪᔪᓕᕆᔨᒃᑯᑦ ᑎᒥᖁᑎᖓᓄᑦ ᐃᒃᓯᕙᐅᑕᖅ - ᔭᐃᒻᔅ ᕿᓪᓚᖅ 
ᐊᕙᑎᓕᕆᔨᒃᑯᓐᓄᑦ ᓄᓇᐃᑦ ᐊᕕᒃᑐᖅᓯᒪᓂᖏᑦᑎᒍᑦ ᑲᒪᔨ  - ᔭᐃᓴᓐ ᐊᓕᖃᑐᖅᑐᖅ 
ᐆᒪᔪᓕᕆᔨ ᓇᓄᕐᓄᑦ - ᐸᓪ ᕗᐸᐃᒻ 
ᑎᑎᕋᖅᑎ ᐅᖃᐅᑕᐅᕙᓪᓕᐊᔪᓂᒃ - ᔭᑭ ᐳᕋᐃᔅ 
ᐅᖃᐅᓯᐅᑉ ᐊᐃᑉᐸᖓᓄᐊᖅᑎᕆᔨ - ᓛᓴᓗᓯ ᐋᕆᐊᖅ 
 
ᕿᑭᖅᑖᓗᑉ ᑐᓄᕕᐊ 
ᐊᑐᐃᓐᓇᕈᖅᑎᑦᓯᓯᒪᔪᖅ - ᑯᕆᔅ ᕼᐊᑦᓴᓐ 



ᖃᐅᔨᒋᐊᕐᕕᖃᕐᓂᖅ ᓇᐃᒡᓕᑎᕐᓯᒪᓪᓗᑎᒃ, ᓴᕿᑎᑦᓯᒋᐊᕐᖓᕈᑎᒃ ᓇᓄᐃᑦ ᐊᐅᓚᑕᐅᓂᖏᓐᓄᑦ 

ᓄᓇᕗᑦ ᑐᙵᕕᒃᑯᓐᓄᑦ ᐃᖃᓇᐃᔭᖅᑎ - ᐸᐅᓗᓯ ᐃᕐᙵᐅᑦ 
ᓄᓇᐃᑦ ᐊᕕᒃᑐᖅᓯᒪᓂᖏᑦᑎᒍᑦ ᐆᒪᔪᓕᕆᔨᒃᑯᑦ ᑎᒥᖁᑎᖓᓄᑦ ᐃᒃᓯᕙᐅᑕᖅ - ᔭᐃᒻᔅ ᕿᓪᓚᖅ 
ᐊᕙᑎᓕᕆᔨᒃᑯᓐᓄᑦ ᓄᓇᐃᑦ ᐊᕕᒃᑐᖅᓯᒪᓂᖏᑦᑎᒍᑦ ᑲᒪᔨ  - ᐳᕆᓐᑕ ᐸᓂᒃᐸᑯᑦᓱᒃ 
ᐆᒪᔪᓕᕆᔨ ᓇᓄᕐᓄᑦ - ᐸᓪ ᕗᐸᐃᒻ 
ᑎᑎᕋᖅᑎ ᐅᖃᐅᑕᐅᕙᓪᓕᐊᔪᓂᒃ - ᔭᑭ ᐳᕋᐃᔅ 
ᐅᖃᐅᓯᐅᑉ ᐊᐃᑉᐸᖓᓄᐊᖅᑎᕆᔨ - ᓕᑎᐊ ᔭᐃᓐᔅ 
 
ᐊᑐᓂᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᐅᔪᐃᑦ ᐊᒻᒪᓗ ᑭᒃᑯᓕᒫᓂᒃ ᑲᑎᒪᖃᑎᖃᕐᓂᐅᔪᐃᑦ 
ᐊᔾᔨᒌᒥᒃ ᐊᕿᒃᓯᒪᓂᖃᖅᑐᒥᒃ ᑲᑎᒪᖃᑎᒋᔭᐅᓚᐅᖅᑐᑦ (ᐊᑭᙵᒃᑯᑦ ᓴᕿᔮᖅᑎᑦᑎᔾᔪᑎᒧᑦ ᐃᓚᒋᐊᕈᑎᒃ ᐋ-
ᒥᑦᑐᖅ). ᐃᓘᓐᓈᒍᑦ ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᐅᔪᑦ ᐱᔾᔪᑎᖃᕐᓂᐅᓂᖅᓴᐅᓚᐅᖅᑐᑦ 
ᐱᐅᓯᕆᔭᐅᔪᓂᒃ ᑲᑎᒪᔨᐅᖃᑕᐅᔪᐃᑦ ᑐᑭᓯᐅᒪᓂᖃᕐᓂᕐᓴᐅᒐᔪᖕᒪᑕ ᒫᓐᓇᐅᔪᖅ ᐊᖏᖃᑎᒌᒍᑎᐅᕙᒃᑐᒥᒃ 
ᐊᒻᒪᓗ ᓇᓄᐃᑦ ᒥᒃᓵᓄᖓᔪᓂᒃ, ᐊᒻᒪᓗᑦᑕᐅᖅ ᓄᓇᓕᖕᓂᕐᒥᐅᓂᒃ ᑲᑎᒪᖃᑎᖃᕐᓂᐅᔪᑦ ᐃᓘᓐᓈᒍᑦ 
ᐱᐅᓯᐅᔪᓂᒃ ᑲᑎᒪᐅᑎᖃᕐᓂᖅᓴᐅᓪᓗᑎᒃ. ᑲᑎᒪᓂᐅᔪᑦ ᐊᑲᐅᓈᑦᑎᐊᓚᐅᖅᑐᑦ ᐊᔾᔨᒌᖏᑦᑑᑎᓂᑦ 
ᑭᐅᔭᐅᖃᑦᑕᖅᖢᑕ ᐊᒻᒪᓗ ᓄᓇᓕᖕᓂᕐᒥᐅᓂᒃ ᑭᒡᒐᖅᑐᖅᑎᖃᑦᑎᐊᖅᖢᑕ ᐃᓚᐅᖃᑕᐅᓪᓗᑎᒃ ᐃᓄᑐᖃᐃᑦ 
ᐊᒻᒪᓗ ᐊᖓᓇᓱᖃᑦᑕᐃᓐᓇᖅᑐᑦ ᒫᓐᓇᒧᑦ ᐃᓚᐅᓪᓗᑎᒃ. 
 
ᐃᓂᓕᐅᖅᑕᐅᓯᒪᓕᕐᑐᖅ ᐃᑭᐊᖅᑭᕕᒃ - nupolarbears.ca – ᐊᕿᒃᑕᐅᓯᒪᒋᓪᓗᑎᒃ ᑕᒪᕐᒥᒃ 
ᖃᐅᔨᒋᐊᕈᑎᐅᖃᑦᑕᖅᑐᓅᖓᔪᑦ ᐊᒻᒪᓗ ᑲᑎᒪᓃᑦ ᐅᓪᓗᖏᑦ ᐊᑐᐃᓐᓇᐅᓪᓗᑎᒃ ᐃᓘᓐᓇᖏᓐᓂᒃ 
ᐅᖃᐅᓯᕐᓂ. ᓄᓇᖑᐊᖅᑕᖃᕆᓪᓗᓂ ᐆᒪᔪᑦ ᐊᒥᓲᓂᖏᓐᓂᒃ ᐱᑕᖃᖅᑎᑦᑎᔪᒥᒃ ᐊᕕᒃᑐᖅᓯᒪᐅᖅᖢᑎᒃ 
ᐊᒥᓲᕕᐅᓂᐅᔪᓂᒃ ᑐᓴᐅᒪᔭᐅᔭᕆᐊᓕᖕᒥᒃ ᐊᒻᒪᓗ ᐃᑭᐊᖅᑭᕕᒃᑯᑦ ᐅᖃᐅᓯᒃᓴᕆᔭᐅᔪᓂᒃ 
ᑎᑎᕋᕐᕕᐅᔪᓐᓇᖅᑐᒥᒃ ᑕᑕᑎᖅᑕᐅᔪᓐᓇᖅᑐᖅ ᐃᓄᖕᓄᑦ ᐃᓱᒪᒋᔭᒥᓂᒃ ᐃᓕᓯᕕᐅᔪᓐᓇᖅᑐᒥᒃ 
ᐊᕿᒃᓱᖅᓯᒪᓂᐅᔪᒧᑦ. 

3. ᖃᐅᔨᒋᐊᕐᕕᖃᕐᓂᕐᒧᑦ ᐅᓪᓗᐃᑦ ᐅᐸᒃᑐᐃᓪᓗ 
 

ᓄᓇᓕᒃ ᐅᓪᓗᖅ ᐅᐸᒃᑐᑦ 
ᖁᕐᓗᖅᑑᖅ 
ᐊᖑᓇᓱᒃᑐᓕᕆᔨᒃᑯᑦ 

ᕕᕈᐊᕆ 6 7 

ᖁᕐᓗᖅᑑᖅ  
ᑭᒃᑯᓕᒫᑦ 

ᕕᕈᐊᕆ 7 12 

ᐃᖃᓗᒃᑑᑦᓯᐊᖅ 
ᐊᖑᓇᓱᒃᑐᓕᕆᔨᒃᑯᑦ 

ᕕᕈᐊᕆ 8 5 

ᐃᖃᓗᒃᑑᑦᓯᐊᖅ 
ᑭᒃᑯᓕᒫᑦ 1 

ᕕᕈᐊᕆ 8 0 

ᐅᖅᓱᖅᑑᖅ ᕕᕈᐊᕆ 10 8 



ᖃᐅᔨᒋᐊᕐᕕᖃᕐᓂᖅ ᓇᐃᒡᓕᑎᕐᓯᒪᓪᓗᑎᒃ, ᓴᕿᑎᑦᓯᒋᐊᕐᖓᕈᑎᒃ ᓇᓄᐃᑦ ᐊᐅᓚᑕᐅᓂᖏᓐᓄᑦ 
ᐸᕐᓇᒃᓯᒪᐅᑎᒃᓴᒧᑦ  ᒪᒃᐱᒐᖅ 7 
 

ᐊᖑᓇᓱᒃᑐᓕᕆᔨᒃᑯᑦ 
ᐅᖅᓱᖅᑑᖅ 
ᑭᒃᑯᓕᒫᑦ 

ᕕᕈᐊᕆ 11 40 

ᑕᓗᕐᔪᐊᖅ 
ᐊᖑᓇᓱᒃᑐᓕᕆᔨᒃᑯᑦ 

ᕕᕈᐊᕆ 12 9 

ᑕᓗᕐᔪᐊᖅ  
ᑭᒃᑯᓕᒫᑦ 

ᕕᕈᐊᕆ 13 40 

ᑰᒐᕐᔪᒃ 
ᐊᖑᓇᓱᒃᑐᓕᕆᔨᒃᑯᑦ 

ᕕᕈᐊᕆ 14 5 

ᑰᒐᕐᔪᒃ 
ᑭᒃᑯᓕᒫᑦ 

ᕕᕈᐊᕆ 15 8 

ᐊᕐᕕᐊᑦ 
ᐊᖑᓇᓱᒃᑐᓕᕆᔨᒃᑯᑦ 

ᕕᕈᐊᕆ 20 6 

ᐊᕐᕕᐊᑦ 
ᑭᒃᑯᓕᒫᑦ 

ᕕᕈᐊᕆ 21  22 

ᑎᑭᕋᕐᔪᐊᖅ 
ᐊᖑᓇᓱᒃᑐᓕᕆᔨᒃᑯᑦ 

ᕕᕈᐊᕆ 22 5 

ᑎᑭᕋᕐᔪᐊᖅ 
ᑭᒃᑯᓕᒫᑦ 

ᕕᕈᐊᕆ 23 24 

ᖃᒪᓂᒃᑐᐊᖅ 
ᐊᖑᓇᓱᒃᑐᓕᕆᔨᒃᑯᑦ 

ᕕᕈᐊᕆ 24 8 

ᖃᒪᓂᒃᑐᐊᖅ 
ᑭᒃᑯᓕᒫᑦ 

ᕕᕈᐊᕆ 25 ᓯᓚ ᐱᖅᓯᕐᓂᖓᓄᑦ 
ᓄᖃᖅᑎᑕᐅᓚᐅᖅᑐᖅ 

ᓇᐅᔮᑦ 
ᐊᖑᓇᓱᒃᑐᓕᕆᔨᒃᑯᑦ 

ᕕᕈᐊᕆ 27 8 

ᓇᐅᔮᑦ 
ᑭᒃᑯᓕᒫᑦ 2 

ᕕᕈᐊᕆ 27 6 

ᓴᓪᓕᖅ 
ᐊᖑᓇᓱᒃᑐᓕᕆᔨᒃᑯᑦ 

ᕕᕈᐊᕆ 28 1 

ᓴᓪᓕᖅ 
ᑭᒃᑯᓕᒫᑦ 2 

ᒫᔾᔨ 1 15 

ᐃᒡᓗᓕᒑᕐᔪᒃ 
ᐊᖑᓇᓱᒃᑐᓕᕆᔨᒃᑯᑦ 

ᒫᔾᔨ  2 6 

ᐃᒡᓗᓕᒑᕐᔪᒃ 
ᑭᒃᑯᓕᒫᑦ 

ᒫᔾᔨ  3 10 

ᑲᖏᖅᖠᓂᖅ 
ᐊᖑᓇᓱᒃᑐᓕᕆᔨᒃᑯᑦ 

ᒫᔾᔨ  4 6 

ᑲᖏᖅᖠᓂᖅ  
ᑭᒃᑯᓕᒫᑦ 

ᒫᔾᔨ  5 0 

ᕿᑭᖅᑕᕐᔪᐊᖅ  ᒫᔾᔨ  10  



ᖃᐅᔨᒋᐊᕐᕕᖃᕐᓂᖅ ᓇᐃᒡᓕᑎᕐᓯᒪᓪᓗᑎᒃ, ᓴᕿᑎᑦᓯᒋᐊᕐᖓᕈᑎᒃ ᓇᓄᐃᑦ ᐊᐅᓚᑕᐅᓂᖏᓐᓄᑦ 
ᐸᕐᓇᒃᓯᒪᐅᑎᒃᓴᒧᑦ  ᒪᒃᐱᒐᖅ 8 
 

ᐊᖑᓇᓱᒃᑐᓕᕆᔨᒃᑯᑦ 
ᕿᑭᖅᑕᖅᔪᐊᖅ 
ᑭᒃᑯᓕᒫᑦ 

ᒫᔾᔨ  11 40 

ᐸᖕᓂᖅᑑᖅ 
ᐊᖑᓇᓱᒃᑐᓕᕆᔨᒃᑯᑦ 

ᒫᔾᔨ  12 5 

ᐸᖕᓂᖅᑑᖅ 
ᑭᒃᑯᓕᒫᑦ 

ᒫᔾᔨ  13 19 

ᑭᙵᐃᑦ 
ᐊᖑᓇᓱᒃᑐᓕᕆᔨᒃᑯᑦ 

ᒫᔾᔨ  14 6 

ᑭᙵᐃᑦ 
ᑭᒃᑯᓕᒫᑦ 

ᒫᔾᔨ  15 5 

ᓴᓂᑭᓗᐊᖅ 
ᐊᖑᓇᓱᒃᑐᓕᕆᔨᒃᑯᑦ 

ᒫᔾᔨ  16  

ᓴᓂᑭᓗᐊᖅ 
ᑭᒃᑯᓕᒫᑦ 

ᒫᔾᔨ  17 35 

ᒥᒻᒥᕈᑦ 
ᐊᖑᓇᓱᒃᑐᓕᕆᔨᒃᑯᑦ 

ᒫᔾᔨ  18  

ᒥᒻᒥᕈᑦ 
ᑭᒃᑯᓕᒫᑦ 

ᒫᔾᔨ  19  

ᐃᖃᓗᐃᑦ 
ᐊᖑᓇᓱᒃᑐᓕᕆᔨᒃᑯᑦ 

ᒫᔾᔨ  20  

ᐃᖃᓗᐃᑦ  
ᑭᒃᑯᓕᒫᑦ 

ᒫᔾᔨ  21/ ᐊᐃᕆᓕ 9/ 
10 

0/0/1 

ᖃᐅᓱᐃᑦᑐᖅ 3 ᒫᔾᔨ  28 ᐊᖑᓇᓱᒃᑐᓕᕆᔨᒃᑯᑦ x/ 
ᑭᒃᑯᓕᒫᑦ x 

ᐊᐅᓱᐅᑦᑐᖅ 3  ᒫᔾᔨ  29 ᐊᖑᓇᓱᒃᑐᓕᕆᔨᒃᑯᑦ x/ 
ᑭᒃᑯᓕᒫᑦ x 

ᐃᒃᐱᐊᕐᔪᒃ 
ᐊᖑᓇᓱᒃᑐᓕᕆᔨᒃᑯᑦ 

ᒫᔾᔨ  30 6 

ᐃᒃᐱᐊᕐᔪᒃ  
ᑭᒃᑯᓕᒫᑦ 

ᒫᔾᔨ  31 30 

ᒥᑦᑎᒪᑕᓕᒃ 
ᐊᖑᓇᓱᒃᑐᓕᕆᔨᒃᑯᑦ 

ᐊᐃᕆᓕ 1  

ᒥᑦᑎᒪᑕᓕᒃ 
ᑭᒃᑯᓕᒫᑦ 

ᐊᐃᕆᓕ 2 7 

ᑲᖏᖅᑐᒑᐱᒃ 
ᐊᖑᓇᓱᒃᑐᓕᕆᔨᒃᑯᑦ 

ᐊᐃᕆᓕ 3  5 

ᑲᖏᖅᑐᒑᐱᒃ 
ᑭᒃᑯᓕᒫᑦ 

ᐊᐃᕆᓕ 4 11 

ᓴᓂᕋᔭᒃ ᐊᐃᕆᓕ 5  



ᖃᐅᔨᒋᐊᕐᕕᖃᕐᓂᖅ ᓇᐃᒡᓕᑎᕐᓯᒪᓪᓗᑎᒃ, ᓴᕿᑎᑦᓯᒋᐊᕐᖓᕈᑎᒃ ᓇᓄᐃᑦ ᐊᐅᓚᑕᐅᓂᖏᓐᓄᑦ 
ᐸᕐᓇᒃᓯᒪᐅᑎᒃᓴᒧᑦ  ᒪᒃᐱᒐᖅ 9 
 

 

1  ᐃᖃᓗᒃᑑᑦᓯᐊᕐᒥᑦ ᑲᑎᒪᓃᑦ ᐊᑕᐅᑦᓯᑰᖅᑎᑕᐅᓚᐅᖅᑐᑦ ᓇᑦᑎᐅᖑᔭᒥ ᑲᑎᒪᑦᑕᐃᓕᓪᓗᑎᒃ 
2 ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ  ᑭᒃᑯᓕᒫᑦ ᑲᑎᒪᓂᖓᑦ ᐊᑕᐅᑦᑎᑰᖅᑎᑕᐅᓚᐅᖅᑐᑦ ᓯᓚᑦᑎᐊᕙᐅᖏᓐᓂᖓᓄᑦ 
3 ᐊᑕᐅᑦᑎᑰᖅᑎᑕᐅᓚᐅᖅᑐᑦ ᐊᖑᓇᓱᒃᑐᓕᕆᔨᒃᑯᑦ/ᑭᒃᑯᓕᒫᑦ ᑲᑎᒪᓂᖓᑦ ᑐᒃᓯᕌᖑᓚᐅᕐᒪᑦᐊᖑᓇᓱᒃᑐᓕᕆᔨᒃᑯᓐᓄᑦ 

4. ᑭᐅᔭᐅᓂᖅ 
ᐃᓘᓐᓇᖓᒍᑦ ᐊᖑᓇᓱᒃᑐᓕᕆᔨᒃᑯᑦ ᑭᒃᑯᓕᒫᓪᓗ ᐅᐸᐅᑎᑦᑎᐊᓚᐅᖅᑐᑦ ᓈᒻᒪᑦᑎᐊᖅᖢᓂᓗ. 
ᐊᑲᐅᒋᔭᐅᖏᓐᓂᖅᑕᖃᓚᐅᖅᑐᖅ ᑭᒡᓕᖃᖅᑎᑕᐅᖃᑦᑕᓲᔭᕐᓂᒃᑯᑦ ᐊᖓᔪᖅᑲᐅᓯᕈᑕᐅᓪᓗᓂ 
ᐋᕿᒃᑕᐅᖃᑦᑕᕐᓯᒪᔪᑐᖃᕐᒥᒃ, ᐃᓄᐃᓪᓗ ᐊᒥᓱᓄᑦ ᐊᕐᕌᒍᒐᓴᕐᓄᑦ ᐊᑕᐅᓯᑦᑕᐃᓐᓇᕐᒥᒃ 
ᐅᖃᐅᓯᖃᖃᑦᑕᓲᔭᕋᓗᐊᖅᖢᑎᒃ ᓇᓄᐃᑦ ᐅᓄᖅᓯᕙᓪᓕᐊᓂᖏᓐᓂ ᑕᒪᓐᓇ ᑕᖃᔭᐅᔪᖅ ᐃᒃᐱᖕᓇᓚᐅᖅᑐᖅ, 
ᖃᐅᔨᒪᔪᕐᔪᐊᓅᓕᖓᖕᒪᑦ ᑕᒻᒪᖏᒻᒪᑦ ᐊᒻᒪᓗ ᐊᐅᓚᑦᓯᑦᑎᐊᖃᑦᑕᕐᓂᒃᖁᑦ ᐊᐅᓚᔾᔭᐃᒋᐊᕈᑎᐅᓯᒪᒻᒪᑦ 
ᓴᕿᑕᐅᓯᒪᓪᓗᓂ ᐃᓄᖕᓄᑦ. ᑕᐃᒪᐃᒃᑲᓗᐊᖅᑎᓪᓗᒍ ᐃᓄᐃᑦ ᖃᐅᑕᒫᑦ ᓄᓇᕐᔪᐊᓕᒫᒧᑦ 
ᓴᕿᔮᖅᑎᑕᐅᓕᖃᑦᑕᕐᓂᖏᓐᓄᑦ ᐱᕙᓪᓕᐊᔪᓕᕆᔨᒃᑯᓐᓄᑦ ᑕᑯᓐᓇᖅᑕᐅᓂᖏᓐᓄᑦ ᐊᒻᒪᓗ ᑭᒃᑯᓕᒫᑦ 
ᑕᑯᓐᓇᕐᓂᖏᓐᓄᑦ ᐃᒫᒃ ᓇᓄᐃᑦ ᐊᑦᑕᕐᓇᖅᑐᒥᓕᕐᓂᖏᓐᓄᑦ ᓄᖑᑉᐸᓪᓕᐊᓕᕐᒪᑕ, ᐅᓪᓗᒥᐅᓕᖅᑐᖅ 
ᐊᑲᐅᔪᓐᓂᕐᒪᑦ ᐅᔾᔨᕆᓗᒍ ᓄᓇᕗᒻᒥᑦ ᓄᓇᓕᒻᒥᑦ ᖃᐅᑕᒫᑦ ᐃᓅᓯᕆᓗᒍ.   

ᑲᑎᒪᖃᑎᖃᕐᓂᓕᒫᐸᓗᐃᑦ, ᐊᖑᓇᓱᒃᑐᓕᕆᔨᒃᑯᓐᓂ ᑭᒃᑯᓕᒫᓂᓪᓗ, ᓇᓗᓇᐃᖅᓯᖃᑦᑕᓚᐅᖅᑐᑦ 
ᐊᑲᐅᒃᓴᖏᓐᓂᕐᒥᓂᒃ ᑭᖑᓂᑦᑎᓂ ᒫᓐᓇᐅᔪᕐᓗ ᓇᓄᐃᑦ ᐊᐅᓚᑕᐅᔾᔪᑎᖏᓂ ᑭᓯᐊᓂ ᑕᒪᓐᓇ 
ᐅᑭᓐᓂᖅᓴᐅᓕᓚᐅᕐᒥᔪᖅ ᑕᑯᔪᒪᓂᖃᖅᖢᑎᒃ ᐱᐅᓯᒋᐊᖅᓯᒪᔪᒥᒃ ᐅᖄᖃᑎᒌᒍᑕᐅᔪᓐᓇᖁᓪᓗᒍ 
ᓂᕆᐅᒋᔭᖃᕐᓂᕐᒥᓄᑦ ᐱᐅᓯᒋᐊᕈᓐᓇᖁᓪᓗᒍ ᐊᐅᓚᑦᓯᓂᕆᔭᐅᔪᖅ. ᐊᒥᓱᐃᖅᖢᑎᒃ ᖃᐅᔨᒋᐊᖅᕕᖃᕐᓂᕐᒧᑦ 
ᐱᓕᕆᔨᐅᔪᐃᑦ ᖁᔭᓐᓇᒦᖅᑕᐅᖃᑦᑕᓚᐅᖅᑐᑦ ᑎᑭᒃᑐᓐᓇᕐᓂᖏᓐᓄᑦ ᐊᒻᒪᓗ ᐊᐱᖁᑎᖏᑦ 
ᑭᐅᔭᐅᔪᓐᓇᖃᑦᑕᕐᓂᖏᓐᓄᑦ ᐊᒻᒪᓗ ᓈᓚᒍᓐᓇᕐᓂᖏᓐᓄᑦ. ᐃᓱᒪᓇᕐᓂᕐᐹᖑᓚᐅᖅᑐᖅ ᒫᓐᓇᐅᔪᖅ 
ᐱᓇᔪᒃᑕᐅᔪᖅ ᓴᕿᑦᑎᓇᓱᒃᖢᑎᒃ ᓄᑖᒥᒃ ᐊᐅᓚᑦᓯᓂᕐᒧᑦ ᐸᕐᓇᒃᓯᒪᐅᑎᐅᓂᐊᖅᑐᒥᒃ ᐊᑲᐅᔪᒻᒪᕆᐅᓚᐅᖅᑐᖅ 
ᐊᒻᒪᓗ ᓂᕆᐅᒋᔭᖃᕐᓂᕐᒥᒃ ᐱᔭᕆᖅᑕᐅᔪᓐᓇᑦᑎᐊᖁᓪᓗᒍ ᓴᕿᑦᑎᔾᔪᑕᐅᓂᐊᖅᑐᖅ.  

ᐅᖃᐅᓯᐅᒐᔪᓚᐅᖅᑐᑦ ᐃᓱᒫᓗᒋᔭᐅᔪᓪᓗ 
ᐅᑯᐊ ᐅᖃᐅᓯᐅᖃᑦᑕᓚᐅᖅᑐᑦ ᐃᓱᒫᓗᑕᐅᔪᓪᓗ ᓴᕿᑕᐅᖃᑦᑕᓚᐅᖅᑐᑦ ᐊᖑᓇᓱᒃᑐᓕᕆᔨᒃᑯᑦ 
ᐊᐅᓚᑦᓯᔨᖓᓂᒃ ᑭᒃᑯᓕᒫᓂᒡᓗ ᑲᑎᒪᖃᑎᖃᖅᑎᓪᓗᒋᑦ. ᐅᑯᐊ ᐃᓱᒫᓗᑕᐅᓂᖅᐹᖑᖃᑦᑕᖅᑐᑦ 
ᓄᓇᓕᓕᒫᐸᓗᖕᓂᑦ ᐅᖃᖅᑕᐅᖃᑦᑕᓚᐅᖅᑐᑦ. 
 

ᐊᖑᓇᓱᒃᑐᓕᕆᔨᒃᑯᑦ 
ᓴᓂᕋᔭᒃ 
ᑭᒃᑯᓕᒫᑦ 

ᐊᐃᕆᓕ 6  20 

ᐃᒡᓗᓕᒃ 
ᐊᖑᓇᓱᒃᑐᓕᕆᔨᒃᑯᑦ 

ᐊᐃᕆᓕ 7  

ᐃᒡᓗᓕᒃ  
ᑭᒃᑯᓕᒫᑦ 

ᐊᐃᕆᓕ 8 20 



ᖃᐅᔨᒋᐊᕐᕕᖃᕐᓂᖅ ᓇᐃᒡᓕᑎᕐᓯᒪᓪᓗᑎᒃ, ᓴᕿᑎᑦᓯᒋᐊᕐᖓᕈᑎᒃ ᓇᓄᐃᑦ ᐊᐅᓚᑕᐅᓂᖏᓐᓄᑦ 
ᐸᕐᓇᒃᓯᒪᐅᑎᒃᓴᒧᑦ  ᒪᒃᐱᒐᖅ 10 
 

1. ᐅᓪᓗᒥᐅᓕᖅᑐᖅ ᓇᓄᖃᕐᓂᖅᓴᐅᓕᖅᑐᖅ ᑭᖑᓂᕆᓚᐅᖅᑕᑦᑎᓂᑦ ᐊᒻᒪᓗ ᐊᒥᓲᓂᖅᓴᐃᑦ ᓇᓄᐃᑦ 
ᓄᓇᓕᖕᓄᑦ ᑎᑭᖃᑦᑕᓕᖅᖢᑎᒃ 

2. ᓂᕿᒃᓴᖅᓯᐊᕈᓐᓇᕈᒪᔪᒍᑦ ᓇᓪᓕᖁᐊᕇᖑᓗᒋᑦ ᐊᖑᓪᓗᐃᑦ ᐊᕐᓇᓪᓗᐃ 
3. ᐋᕿᒋᐊᕈᓐᓇᖅᑐᓂᒃ ᐃᒪᐃᓪᓗᐊᖅᑐᓂᒃ ᐆᒪᔪᖅᑕᐅᔪᓐᓇᖅᑐᓂᒃ ᐋᕿᒃᓯᒪᐅᑎᖃᕐᑎᑕᐅᓂᕗᑦ 

ᐅᕙᑦᑎᓐᓄᑦ ᐋᓂᕐᓇᖅᑐᖅ ᐊᓯᐅᔨᑐᐃᓐᓇᖃᑦᑕᕋᑦᑕ ᓂᕿᒃᓴᖅᓯᐊᕆᔭᐅᒐᔭᖅᑐᒥᒃ ᓇᖕᒥᓂᖅ 
ᓴᕗᒻᒥᓇᓱᖕᓂᕐᒧᑦ ᑐᖁᑕᐅᔪᖃᕐᓂᕌᖓᑦ 

4. ᐊᑦᑕᕐᓇᖏᑦᑐᒦᑦᑐᓂᕐᑐᖅ ᐊᐅᓪᓚᖅᓯᒪᔭᕆᐊᒃᓴᖅ ᓄᓇᐅᓐᓇᕐᒥᑦ ᐊᐅᓪᓚᕐᕕᒋᕙᒃᑕᑎᓂ ᐊᒻᒪᓗ 
ᐃᒡᓗᕋᓛᖁᑎᑦᑎᓂ 

5. ᓇᖕᒥᓂᖅ ᓴᐳᑎᓇᓱᖕᓂᕐᒧᑦ ᓇᓄᖅᑕᐅᖃᑦᑕᖅᑐᑦ ᐊᕕᒃᓯᒪᑎᑕᐅᔭᕆᐊᓖᑦ ᐃᒪᐃᓪᓗᐊᖅᑐᓂᒃ 
ᐆᒪᔪᖅᑕᐅᔪᓐᓇᖅᑐᓂᑦ 

6. ᓇᓄᖃᓗᐊᖅᑐᐊᓘᓕᕐᒪᑦ ᒫᓐᓇ 
7. ᐊᒥᓲᓂᖅᓴᓂᒃ ᓇᓄᕐᓂᒃ ᓂᕿᒃᓴᖅᓯᐊᖃᖃᑦᑕᕈᒪᔪᒍᑦ 
8. ᓯᓚᕐᔪᐊᒥᑦ ᑕᐅᖅᓰᖃᑎᒌᖃᑦᑕᕐᓂᖅ ᐊᑑᑎᑎᑕᐅᖏᓐᓇᕐᓗᓂ ᐱᒻᒪᕆᖕᒥᑦ ᒪᑭᑕᒐᓱᐊᕈᑎᐅᖕᒪᑦ 

ᐊᖑᓇᓱᒃᑎᓄᑦ ᓄᓇᓕᖕᒧᓪᓗ 
9. ᓇᓄᖃᓗᐊᓕᕐᓂᖓᓄᑦ ᓇᑦᑏᑦ ᑎᖕᒥᐊᓪᓗ ᓄᖑᑕᐅᕙᓪᓕᐊᓂᖓ ᐊᑲᐅᖏᑦᑐᒥᒃ ᓱᕐᕋᒃᑕᐅᓯᒪᓕᕐᑐᑦ 
10. ᑭᒃᑯᓕᒫᑦ ᓱᓕᖏᑦᑐᒥᒃ ᐱᕙᓪᓕᐊᔪᒃᑯᑦ ᓇᓄᐃᑦ ᒥᒃᓵᓄᑦ ᑐᓴᕐᑎᑕᐅᖃᑦᑕᖅᑐᑦ, ᓱᓕᔪᒥᒃ 

ᑕᑯᑎᑕᐅᖃᑦᑕᕐᓂᖅᓴᐅᔭᕆᐊᖃᓕᖅᑐᑦ (ᓇᓄᖃᕐᓂᖅᓴᒻᒪᕆᐊᓘᓕᕐᒪᑦ ᑕᐃᓱᒪᓂᐅᓚᐅᖅᑐᒥ) 
 

ᐅᖃᐅᓯᒃᓴᕆᔭᐅᑐᐃᓐᓇᖅᑐᑦ ᐃᓱᒫᓗᑕᐅᑐᐃᓐᓇᖅᑐᓪᓗ 
 
ᐅᑯᐊ ᐅᖃᐅᓯᐅᖃᑦᑕᓚᐅᖅᑐᑦ ᐃᓱᒫᓗᑕᐅᔪᓪᓗ ᓴᕿᑕᐅᖃᑦᑕᓚᐅᖅᑐᑦ ᐊᖑᓇᓱᒃᑐᓕᕆᔨᒃᑯᑦ 
ᐊᐅᓚᑦᓯᔨᖓᓂᒃ ᑭᒃᑯᓕᒫᓂᒡᓗ ᑲᑎᒪᖃᑎᖃᖅᑎᓪᓗᒋᑦ. ᐅᑯᐊ ᐃᓱᒫᓗᑕᐅᑐᐃᓐᓇᖅᑐᑦ ᖁᓕᓄᑦ ᓄᓇᓕᓄᑦ 
ᐅᖃᖅᑕᐅᖃᑦᑕᓚᐅᖅᑐᑦ. 
 
1. ᐅᓄᕈᓐᓃᕆᐊᖅᑎᑦᑎᓂᖅ ᑲᑎᖢᒋᑦ ᖃᓯᐅᓂᖏᑦ ᓂᕿᒃᓴᖅᓯᐊᖑᔪᓐᓇᖅᑐᓂᒃ ᐋᓐᓂᕐᓇᖅᑐᖅ ᐊᒻᒪᓗ 

ᑮᓇᐅᔭᑎᒍᑦ ᐅᑎᖅᕕᐅᖃᑦᑕᕆᐊᓕᐅᒐᓗᐊᑦ 
2. ᓂᕿᒃᓴᖅᓯᐊᖑᓂᐊᖏᑦᑐᓂᒃ ᐊᖑᓇᓱᒍᔾᔨᖃᑦᑕᕈᓐᓃᖅᑎᑕᐅᓂᖅ ᓱᕐᕋᐃᓂᖃᖅᑐᖅ ᐅᖓᑖᓄᑦ ᓂᕿᐅᑉ 

ᐊᑭᖓᓂᒃ ᐊᒻᒪᓗ ᐊᒥᖓᓂᒃ ᐊᒻᒪ ᐱᖃᓯᐅᔾᔨᓪᓗᓂ ᖃᐅᔨᒪᔭᑐᖃᕐᒥᒃ ᐊᓯᐅᔨᓂᖅ ᖃᓄᖅ ᐃᓄᐃᑦ 
ᐊᖑᓇᓱᓱᖑᒪᖓᑕ, ᕿᒧᒃᓯᕈᑎᒥᓂᒃ ᑲᒪᒋᔭᕆᐊᖃᕐᓂᕐᒥᒃ. ᐊᓯᖏᓐᓂᒡᓗ 

3. ᑕᕐᕋᒥᐅᑦ ᑭᒡᓕᖃᖅᑎᑕᐅᖏᒻᒪᑕ ᓂᕿᒃᓴᖅᓯᐊᕆᔪᓐᓇᖅᑕᖏᑦ ᐅᓄᕐᓂᖏᑦ ᐊᒥᖃᖅᑕᐅᔭᕆᐊᖃᓚᕐᒥ 
4. ᐅᓄᕐᓂᖏᓐᓂᒃ ᖃᐅᔨᓴᕐᓂᐅᕙᒃᑐᑦ ᖃᐅᔨᓴᖅᑕᐅᒐᔪᖕᓂᖅᓴᐅᖃᑦᑕᕆᐊᓕᐅᒐᓗᐊᑦ 
5. ᖃᐅᔨᓴᕐᓃᑦ ᐃᓚᖃᕐᓂᖅᓴᐅᖃᑦᑕᕆᐊᓖᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ 
6. ᐃᓄᐃᑦ ᐃᓚᐅᑎᑕᐅᖃᑦᑕᕆᐊᓖᑦ ᖃᐅᔨᓴᕐᓂᐅᔪᓂᒃ 
7. ᑮᓇᐅᔭᑎᒍᑦ ᐅᑎᖅᑎᕕᐅᖃᑦᑕᓪᓗᐊᖅᑑᒐᓗᐊᑦ ᐃᒡᓗᕋᓛᖏᑦ/ᕿᖕᓂᖏᑦ ᓱᕋᒃᑕᐅᔭᕌᖓᑕ 
8. ᓴᐳᑎᓇᓱᖕᓂᕐᒧᑦ ᓇᓐᓄᑕᐅᕙᒃᑐᓄ ᐊᒥᕋᖏᑦ ᑎᒍᔭᐅᖃᑦᑕᖅᑐᑦ ᓱᒃᑯᑉᐸᓪᓕᐊᓯᒪᓕᕇᖃᑦᑕᖅᑐᑦ 

ᐊᖑᓇᓱᒃᑐᓕᕆᔨᒃᑯᓐᓄᑦ ᐅᑎᖅᑎᑕᐅᓕᕋᖓᒥᒃ 
9. ᒫᓐᓇᐅᔪᖅ ᐊᕕᒃᑐᖅᓯᒪᓂᑎᒍᑦ ᐃᓄᒋᐊᖕᓂᕆᔭᖏᑦᑕ ᑭᒡᓕᖃᕐᕕᖏᑦ ᒪᓕᑦᑎᐊᖃᑦᑕᖏᑦᑐᑦ ᖃᓰᑦ 

ᓇᓄᐃᑦ ᓅᓐᓂᕐᒪᖔᑕ ᐊᒻᒪᓗ ᓄᓇᒥᑦ ᐊᑐᕐᓂᕐᒪᖔᑕ 
10. ᒪᒃᑯᖕᓂᖅᓴᐃᑦ ᓇᓄᐃᑦ ᓂᕿᖏᑦ ᒪᒪᕐᓂᖅᓴᐃᑦ ᐃᓐᓇᐅᓂᕐᓴᐃᑦ ᓇᓄᐃᑦ ᓂᕿᖏᓐᓂᒃ 



ᖃᐅᔨᒋᐊᕐᕕᖃᕐᓂᖅ ᓇᐃᒡᓕᑎᕐᓯᒪᓪᓗᑎᒃ, ᓴᕿᑎᑦᓯᒋᐊᕐᖓᕈᑎᒃ ᓇᓄᐃᑦ ᐊᐅᓚᑕᐅᓂᖏᓐᓄᑦ 

ᐃᑭᐊᖅᑭᕕᒃᑯᑦ ᐅᖃᐅᓯᒃᓴᕆᔭᐅᔪᓂᒃ ᑎᑭᑎᑕᐅᓯᒪᔪᑦ 
ᐊᒥᓲᖏᑦᑐᓂᒃ ᐃᑭᐊᖅᑭᕕᒃᑯᑦ ᐅᖃᐅᓯᒃᓴᕆᔭᐅᔪᓂᒃ ᑎᑭᕕᐅᓯᒪᔪᒍᑦ, 6 ᑲᑎᖢᒋᑦ (ᐃᓚᒋᐊᕈᑎᒃ C-ᒥᑦᑐᑦ). 
ᐅᖃᐅᓯᒃᓴᐃᑦ ᓇᓗᓇᐃᖅᓯᓯᒪᓚᐅᖅᑐᑦ ᐊᒥᓲᓗᐊᓕᕐᓂᖏᑦ ᓇᓄᐃᑦ (2), ᐲᖅᓯᓂᖅ ᖃᐅᔨᓴᖅᑕᐅᔪᒃᓴᒥᒃ 
ᓄᑖᖑᓂᖅᓴᐅᓕᖅᓱᑐᖅ ᓱᓕ ᐸᒡᕕᓴᐃᓂᐅᖕᒪᑦ, ᓇᓄᐃᑦ ᐊᒥᓱᖑᕆᐊᖅᓯᒪᓕᕐᓂᖏᓐᓄᑦ ᑭᒃᑯᓕᒫᓕᒃ 
ᐊᑦᑕᕐᓇᖅᑐᒦᑎᑦᓯᓕᕐᓂᖏᓐᓄᑦ ᐃᓱᒫᓗᖕᓇᖅᑐᖅ, ᐅᖃᐅᓯᐅᑉ ᐊᐃᑉᐸᖓᓄᐊᖅᑎᕆᓂᖅ ᐃᓱᒪᓘᑕᐅᔪᖅ 
ᓇᓄᕐᓅᖓᔪᐃᑦ ᐅᖃᐅᓯᖅ ᓇᓄᕐᓂᒃ ᐊᐅᓚᑦᓯᓂᖅ, ᐱᕝᕕᐅᔪᕕᓃᑦ ᐅᐸᒃᑕᐅᔪᓐᓇᕐᓂᖓ 
ᐱᐅᓯᒋᐊᖅᑕᐅᔭᕆᐊᓕᒃ, ᓄᓇᖃᓗᐊᓕᕐᓂᖓᓄᑦ ᓇᑦᓯᕐᓂᒃ ᓱᕐᕋᐃᓯᒪᓕᕐᒪᑕ, ᐊᒻᒪᓗ ᑲᑎᖢᒋᑦ ᐊᒥᓲᓂᖏᑦ 
ᓂᕿᒃᓴᖅᓯᐊᖑᔪᓐᓇᖅᑐᐃᑦ ᐅᓄᖅᓯᒋᐊᖅᑕᐅᖏᑉᐸᑕ ᐱᖁᔭᒥᒃ ᒪᓕᒍᓐᓃᕈᑕᐅᓗᓂ 
ᓂᕿᒃᓴᖅᓯᐅᖃᑦᑕᕈᒫᖅᑐᑦ ᐊᒥᓱᖑᓚᖅᑐᑦ. 

ᑎᑎᖃᒃᑯᑦ ᐅᖃᐅᓯᒃᓴᕆᔭᐅᔪᑦ ᑎᑭᑎᑕᐅᓯᒪᔪᑦ 
ᐅᖃᐅᓯᒃᓴᕆᔭᐅᔪᓄᑦ ᑕᑕᑎᕆᐊᓖᑦ ᑎᓴᒪᓄᑦ ᐅᖃᐅᓯᕐᓄᑦ ᐊᑐᐃᓐᓇᐅᔪᑦ ᐸᐃᑉᐹᑦ ᑕᑕᑎᕆᐊᓖᑦ 
ᐆᒪᔪᓕᕆᔨᒃᑯᑦ ᑎᑎᕋᕐᕕᓕᒫᖏᓐᓂ ᐱᑕᖃᕆᓪᓗᑎᒃ ᐊᒥᓱᓕᐊᕆᓯᒪᔪᑦ ᓄᐃᑦᓯᒋᐊᕐᖓᕈᑏᑦ ᐊᐅᓚᑦᓯᓂᕐᒧᑦ 
ᐸᕐᓇᒃᓯᐅᒪᐅᑎᐅᔪᒪᔪᑦ ᐃᓄᖕᓄᑦ ᖃᕆᑕᐅᔭᖃᖏᑦᑐᓄᑦ. 

 

ᑎᑎᕋᖅᑕᐅᓯᒪᔪᐃᑦ ᐅᖃᐅᓯᒃᓴᕆᔭᐅᔪᑦ ᓱᓕ ᐃᓕᔭᐅᔭᕆᐊᓖᑦ ᑭᖑᓪᓕᖅᐹᒥᑦ 
ᓄᐃᑦᓯᒋᐊᕐᖓᐅᑎᓚᕐᑐᒧᑦ 

 

5. ᓇᐃᒡᓕᖅᑎᖅᓯᒪᔪᑦ ᑲᑎᒪᐅᑎᕕᓃᑦ 

ᖁᕐᓗᖅᑑᖅ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ  
ᐊᖑᓇᓱᒃᑐᓕᕆᔨᒃᑯᑦ ᓇᓗᓇᐃᖅᓯᓚᐅᖅᑐᑦ ᓇᓄᕋᓱᖕᓂᖅ ᐃᓱᒫᓗᑕᐅᖏᓐᓂᖓᓂᒃ ᖁᕐᓗᖅᑑᒥ ᓇᓄᐃᑦ 
ᐅᖓᓯᒃᑐᒦᒐᔪᖕᒪᑕ ᐊᒻᒪ ᐊᒥᓲᖏᑦᑐᑦ ᓂᕿᒃᓴᖅᓯᐅᖅᑏᑦ ᐊᖑᓇᓱᒃᐸᒃᖢᓂᒋᑦ. ᐊᒻᒪᓗ 
ᓯᑯᑦᑎᐊᕙᐅᖃᑦᑕᖏᓐᓂᖓᓄᑦ ᐊᕐᕌᒍᓄᑦ ᐊᒻᒪ ᓂᕿᒃᓴᖅᓯᐅᖃᑦᑕᖏᖢᑎᒃ ᓯᑯᑦᑎᐊᓕᕌᖓᑦ ᐊᕐᕌᒍᐃᑦ 
ᐃᓚᖏᓐᓂ ᐊᐅᓪᓚᕐᕕᒃᓴᑦᑎᐊᕙᐅᓕᕋᓗᐊᕌᖓᑦ ᓂᕿᒃᓴᖅᓯᐅᕈᓐᓇᕋᓗᐊᖅᖢᑎᒃ. ᐅᐸᐅᑎᔪᓐᓇᑦᑎᐊᕐᓂᖅ 
ᐃᑲᔪᕐᓂᖃᑦᑎᐊᓲᖑᕗᖅ ᓯᑯᓯᒪᑦᑎᐊᓕᕌᖓᑦ. ᐃᓘᓐᓈᒍᑦ ᓇᒻᒪᕆᔭᐅᑦᑎᐊᖅᑐᑦ ᐅᓄᕐᓂᖏᑦ 
ᐆᒪᔪᖅᑕᐅᔪᓐᓇᖅᑐᑦ. ᐃᓱᒪᖃᖅᑐᑦ ᐅᓄᕐᓂᖏᑦ ᑕᐃᒪᐃᑎᑕᐅᑐᐃᓐᓇᖁᓪᓗᒋᑦ ᒪᓐᓇᐅᔪᖅ 
ᑕᐃᒪᐃᓗᐊᕐᓂᕆᔭᖏᑦᑎᑐ. ᐃᓘᓐᓈᒍᑦ ᑲᑎᒪᓂᖅ ᐱᐅᔪᒻᒪᕆᐅᓚᐅᖅᑐᖅ ᑲᑎᒪᔩᓪᓗ ᐃᑲᔪᖅᑐᐃᓪᓗᑎᒃ 
ᐱᒋᐊᕐᖓᖅᑕᐅᓇᓱᒃᑐᓂᒃ. 



ᖃᐅᔨᒋᐊᕐᕕᖃᕐᓂᖅ ᓇᐃᒡᓕᑎᕐᓯᒪᓪᓗᑎᒃ, ᓴᕿᑎᑦᓯᒋᐊᕐᖓᕈᑎᒃ ᓇᓄᐃᑦ ᐊᐅᓚᑕᐅᓂᖏᓐᓄᑦ 

ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᓄᓇᓕᖕᓂᕐᒥᐅᑦ ᑲᑎᒪᖃᑕᐅᔪᑦ ᖃᐅᔨᔪᒪᓂᖃᓚᐅᖅᑐᑦ ᖃᓯᓂᒃ ᐊᒥᐊᒃᑯᖃᕐᒪᖔᑕ ᖃᐅᔨᔪᓐᓇᕋᔭᕐᒪᖔᑕ 
ᓯᑯᖃᑦᑎᐊᕐᓃᑦ ᐊᕐᕌᒍᖏᓐᓂ ᐊᒻᒪᓗ ᖁᖓᓯᕐᒥᐅᑕᓕᖅᓯᖃᑦᑕᕈᓐᓃᖅᑎᑦᑎᓂᖅ ᐊᑑᑎᔭᐅᑦᑎᐊᖁᓪᓗᒍ. 
ᐃᓗᓐᓇᓕᒫᐸᓗᖏᑦ ᓄᓇᓕᖕᓂᕐᒥᐅᑦ ᐃᓱᒫᓗᑎᖃᓗᐊᓚᐅᖏᑦᑐᑦ ᓇᓄᐃᑦ ᒥᒃᓵᓄᑦ ᐊᒻᒪ ᐅᓄᕐᓂᖏᑦ 
ᑕᐃᒪᐃᓕᖓᑐᐃᓐᓇᖁᔭᐅᓪᓗᑎᒃ. 

ᐃᖃᓗᒃᑑᑦᓯᐊᖅ 
ᐊᑕᐅᑦᑎᒃᑰᖅᑎᑕᐅᓪᓗᑎᒃ ᐊᖑᓇᓱᒃᑐᓕᕆᔨᒃᑯᑦ ᐊᒻᒪᓗ ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᑐᒃᓯᕌᖑᓚᐅᖅᑐᖅ ᑲᑎᒪᓂᖅ ᐊᑕᐅᑦᑎᑰᖁᔭᐅᓪᓗᑎᒃ ᓇᑦᑎᐅᖑᔭᒥᑦ ᑲᑎᒪᖁᔨᖏᖢᑎᒃ 
ᐊᖑᓇᓱᒃᑐᓕᕆᔨᒃᑯᑦ ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ, ᑕᐃᒪᐃᓕᖓᒐᓗᐊᕐᑎᓪᓗᒍ ᓄᓇᓕᖕᒥᐅᑕᓂᒃ 
ᐃᓚᐅᔪᖃᒪᐅᖏᑦᑐᖅ. ᑲᑎᒪᔨᒃᑯᑦ ᖁᕕᐊᓱᓚᐅᖅᑐᑦ ᓄᑖᒥᒃ ᖃᐅᔨᓴᕐᓂᒥᒃ ᐱᒋᐊᖅᑐᖃᓚᓕᕐᒪᑦ ᐊᕐᕌᒍᒥ 
ᐊᒥᓲᓂᖏᑦ ᐅᓄᖅᓯᕙᓪᓕᕋᓱᒋᔭᐅᓂᖏᓐᓄᑦ. ᐃᓱᒫᓗᑎᖃᓚᐅᖅᑐᑦ ᑭᖑᓂᑦᑎᓂ ᐊᐅᓚᑦᓯᓂᕐᒧᑦ 
ᐊᐅᓚᔾᔭᐃᒋᐊᕈᑎᐅᖃᑦᑕᕐᓯᒪᔪᓂᒃ ᖃᐅᔨᒋᐊᕐᕕᖃᓕᕌᖓᑕ ᐃᓄᖕᓂᒃ ᐃᓚᐅᑎᑎᖏᓗᐊᖃᑦᑕᕐᓯᒪᓂᖏᓐᓄᑦ. 
ᑕᑯᔪᒪᔭᖃᖅᑐᑦ ᑐᓴᐅᒪᖃᑎᒌᑦᑎᐊᕐᓂᖅᓴᐅᓂᕐᒥᒃ (ᑕᒪᐃᖕᓅᖓᔪᓂᒃ) ᐊᒻᒪᓗ ᐃᓚᓕᐅᔾᔨᓂᖅᓴᐅᖁᔨᓪᓗᑎᒃ 
ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑐᓴᖅᑎᑦᑎᔾᔪᑎᓕᐊᖑᕙᒃᑐᓄᑦ ᖃᐅᔨᓴᕈᑎᕕᓂᕐᓂᒃ. 

ᐅᖅᓱᖅᑑᖅ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 
ᑭᖑᕙᕆᐊᖅᑕᖅ ᐊᒻᒪᓗ ᐊᒥᓲᖏᓗᐊᖅᑐᓂᒃ ᓂᕿᒃᓴᖅᓯᖃᑦᑕᕐᓂᖅ ᐊᕐᕌᒍᓄᑦ ᖁᓕᓄᑦ 
ᖄᖏᖅᓯᒪᓕᖅᑐᓄᑦ ᓄᓇᓕᖕᒧᑦ ᐊᒃᓱᕈᕐᓇᕈᑕᐅᖃᑦᑕᖅᑐᑦ. ᐱᔾᔪᑎᖃᑐᐃᓐᓇᖏᒻᒪᑕ ᐊᒥᖓᓂᒃ 
ᓂᕿᖓᓂᒡᓗ ᐱᔾᔪᑎᖃᕐᒥᖕᒪᑕᑕᐅᖅ ᖃᐅᔨᒪᓂᕆᔭᐅᔪᒥᒃ ᑲᔪᓯᑎᑦᑎᓂᕐᒥᒃ. ᐅᑎᖅᐹᓪᓕᐊᔪᓂᒃ 
ᑕᑯᓯᒪᓕᕐᒪᑕ ᐊᒻᒪᓗ ᓇᓄᕐᓂᒃ ᑕᑯᖃᑦᑕᓕᖅᖢᑎᒃ ᑕᑯᕕᐅᓚᐅᕐᓯᒪᖏᑦᑐᒥ ᐊᒻᒪ ᓄᓇᓕᖕᓄᑦ 
ᑎᑭᕌᖃᑦᑕᓕᖅᖢᑎᒃ, ᐊᒃᓱᕈᕐᓇᖃᑦᑕᖅᑐᖅ ᓂᕿᒃᓴᖅᑖᕆᑕᐃᓕᓇᓱᒃᖢᒋᑦ ᑕᑯᕙᓪᓕᐊᑐᐃᓐᓇᖅᑎᓪᓗᒋᑦ 
ᓇᓄᕐᓂᒃ ᑭᓯᐊᓂ ᒪᓕᑦᑎᐊᖅᑑᒐᓗᐊᑦ ᒪᓕᖁᔭᐅᔪᓂᒃ. ᓇᓄᖃᑦᑎᐊᓕᖅᑐᖅ ᒫᓐᓇ (ᖃᓄᑐᒋᑭᐊᖅ 
ᐊᒥᓲᑎᒋᓕᖅᑐᑦ). 
 
ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ   
ᑭᒡᓕᖃᖅᑎᑕᐅᓂᖅ ᒪᑭᑕᓇᓱᐊᕐᓂᕐᒧᑦ ᐃᓕᖅᑯᓯᕐᒧᓪᓗ ᐋᓐᓂᕐᓇᖅᑐᖅ.  ᓄᓇᕐᔪᐊᕐᒥᐅᓂᒃ 
ᑕᐅᖅᓰᔪᓐᓇᕐᓂᖅ/ᓂᕿᒃᓴᖅᓯᐊᖑᓂᐊᖏᑦᑐᓂᒃ ᐊᖑᓇᓱᒍᓐᓇᖅᑎᑦᑎᓂᖅ ᐃᑲᔪᕐᓂᖃᕐᒪᑦ 
ᒪᑭᑕᓇᓱᐊᕐᓂᕐᒥᒃ ᑕᒪᓐᓇᓗ ᐃᓕᖅᑯᓯᕐᒧᑦ ᐱᕙᓪᓕᖅᑯᑎᒻᒪᕆᐅᓪᓗᓂ. ᓇᓄᖃᕐᓂᖅᓴᐅᓕᕐᒪᑦ ᐊᒻᒪᓗ 
ᑲᑎᖢᒋᑦ ᐊᒥᓲᓂᖏᑦ ᓂᕿᒃᓴᖅᓯᐊᖑᔪᓐᓇᖅᑐᑦ ᐋᕿᒋᐊᖅᑕᐅᔭᕆᐊᖃᓕᖅᑐᖅ. ᐊᒥᓱᖑᕆᐊᕐᓗᒋᑦ 
ᓇᓄᐃᑦ/ᐃᓄᐃᑦ ᐸᖅᓯᖓᐅᑎᒋᔭᖏᑦ ᐃᓱᒫᓗᑕᐅᖕᒪᑦ ᐃᓚᖃᖅᖢᓂ ᑭᒡᓕᖃᖅᑎᑦᑎᓂᐅᓱᖅ 
ᐊᖑᓴᒡᓗᖕᓂᒃ/ᐊᕐᓇᕐᓂᒃ ᓂᕿᒃᓴᖅᓯᐊᖃᕐᓂᕐᒧᑦ ᐊᒥᓱᒻᒪᕇᑦ ᒪᒪᕐᓴᕐᓂᕐᓴᐅᖕᒪᑕ ᐊᕐᓇᒡᓗᐃᑦ ᓂᕿᖏᓐᓂᒃ 
ᐊᒻᒪᓗ ᓇᓪᓕᖁᐊᕆᒃᑎᑦᑎᓂᖅ ᐊᖑᓴᐞᓗᖕᓂ/ᐊᕐᓇᒡᓗᖕᓂᑦ ᓈᒻᒪᖕᓂᖅᓴᐅᒐᔭᖅᖢᓂ. ᐊᐅᓚᑦᑎᔪᓐᓇᕐᓂᖅ 
ᑐᕌᒐᖃᕈᓂ 300-500 ᓇᒻᒪᒃᑲᔭᖅᑐᑦ ᓇᓄᐃᑦ. 



ᖃᐅᔨᒋᐊᕐᕕᖃᕐᓂᖅ ᓇᐃᒡᓕᑎᕐᓯᒪᓪᓗᑎᒃ, ᓴᕿᑎᑦᓯᒋᐊᕐᖓᕈᑎᒃ ᓇᓄᐃᑦ ᐊᐅᓚᑕᐅᓂᖏᓐᓄᑦ 

ᑕᓗᕐᔪᐊᖅ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 
ᑲᑎᒪᓂᖅ ᐊᑲᐅᑦᑎᐊᓚᐅᖅᑐᖅ. ᐃᓱᒪᓘᑕᐅᓂᕐᐸᖑᓚᐅᖅᑐᖅ ᐊᑯᓃᖅᑐᒥᒃ ᒪᑭᑕᓇᓱᐊᕐᓂᕐᒨᖓᔪᖅ ᐊᒻᒪᓗ 
ᐃᓕᖅᑯᓯᕐᒥᒃ ᓱᕐᕋᐃᓂᐅᔪᖅ ᑲᑎᖢᒋᑦ ᐆᒪᔪᖅᑕᐅᔪᓐᓇᖅᑐᑦ ᖃᐅᓯᓂᖏᑦ ᒥᒃᖠᒋᐊᖅᑕᐅᓂᖏᓐᓄᑦ. 
ᐃᓱᒫᓗᑕᐅᔪᖅ ᖃᐅᔨᒪᔪᒻᒪᕇᒃ ᒥᒃᓴᐅᓴᓯᒪᔭᖏᑦ ᖃᓯᐅᓂᖏᑦ ᓇᓕᖁᑦᑎᖏᓐᓂᖏᓂ ᐊᒻᒪᓗ ᓇᓄᐃᑦ 
ᓇᐃᓴᐃᑎᓪᓗᒋᑦ “ᑕᑯᔭᐅᖃᑦᑕᖏᑦᑐᑦ” ᑕᒡᔪᐊᓲᖑᒻᒪᑕ ᐊᕐᕋᖑᑕᒪᑦ ᐅᑯᐊ ᐊᑯᓐᓂᖏᓂ GB ᐊᒻᒪᓗ MC. 
ᐅᒃᐱᕆᔭᐅᖕᒪᑦ ᐃᒫᒃ MC-ᒥᑦ ᐅᓄᖅᓯᕙᓪᓕᐊᓕᕐᒪᑕ 
ᓇᓗᓇᐃᒃᑯᑕᓕᖅᓱᖅᑕᐅᑲᓐᓂᓃᓇᖃᑦᑕᕆᐊᖃᕋᓱᒋᔭᐅᔪᑦ MC-ᒥᑦ GB-ᒥᓪᓗ ᐊᑕᐅᓯᐅᑎᑕᐅᓗᑎᒃ 
ᐅᓄᕐᓂᖏᑦ.   
 
ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᐃᓱᒫᓗᑎᖃᖅᑐᑦ ᖃᐅᔨᓴᕈᓰᑦ ᐋᕿᒃᓯᒪᓂᖏᓐᓂᒃ, ᐊᑐᖅᑕᐅᖃᑦᑕᕈᓐᓃᕋᓗᐊᖅᑎᓪᓗᒋᑦ, 
ᐃᓱᒫᓗᑕᐅᒻᒪᕆᒃᑐᖅ. ᐃᓱᒫᓗᑕᐅᖕᒥᔪᑦ MC GB-l ᐊᑕᐅᓯᐅᑎᑕᐅᓂᖏᓄᑦ ᐅᓄᕐᓂᖏᑦ. ᐊᐅᓚᑦᓯᓂᕐᒧᓪᓕ 
ᑐᕌᒐᐅᔪᑦ GB-ᒧᑦ ᐃᓱᒪᒋᔭᐅᔪᖃᓚᐅᖏᑦᑐᖅ ᑭᓯᐊᓂ MC ᒫᓐᓇᐅᔪᖅ ᐃᒪᐃᓪᓗᐊᕐᓂᖏᑦ (ᐅᓄᕐᓂᖏᑦ 
ᖃᐅᔨᒪᔭᐅᖏᑦᑐᑦ) ᐊᑲᐅᒋᔭᐅᓪᓗᓂ. ᐊᖑᓴᓪᓗᒃ/ᐊᕐᓇᓪᓗᒃ ᓂᕈᐊᖅᑕᐅᓯᒪᓂᕆᓲᖏᑦ 
ᓂᕿᒃᓴᖅᓯᐊᖑᔪᓐᓇᖅᑐᑦ ᐃᓱᒫᓗᑕᐅᓂᖓ ᐅᖃᐅᓯᐅᒐᔪᓚᐅᕐᒥᔪᖅ ᐊᒻᒪ ᐃᓘᓐᓇᐸᓗᖏᑦ ᑕᑯᔪᒪᒻᒥᔪᑦ 
ᓇᓪᓕᖁᐊᕇᒃᑲᔭᕐᓗᑎᒃ. 

ᑰᒐᕐᔪᒃ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 
ᓇᓗᓇᐃᒃᑯᑕᐃᑦ ᐊᒍᖅᑐᖅᑕᐅᓯᒪᐅᓯᕆᓲᖏᑦ ᓄᓇᐃᑦ ᐊᕕᒃᑐᖅᓯᒪᓂᖏᑦᑎᒍ/ᓄᓇᓕᒃᑎᒍᑦ ᐃᓱᒫᓗᑕᐅᔪᖅ 
(ᑭᓯᐊᓂ ᐊᐅᓚᑦᑎᓂᕐᒧᑦ ᐸᕐᓇᒃᓯᒪᐅᑎᐅᑉ ᓯᕕᑐᓂᒃᓴᖓᑕ ᓯᓚᑖᒍᖅᖢᓂ). ᐃᓘᓐᓇᒍᑦ ᐃᓱᒫᓗᑕᐅᓂᖅᐹᖅ 
ᐅᓄᖅᓯᒋᐊᕆᐊᖃᕐᓂᖓ ᓇᖕᒥᓂᖅ ᓴᐳᑎᓇᓱᖕᓂᕐᒧᑦ ᓇᓐᓄᑕᐅᕙᒃᑐᑦ ᐊᒻᒪᓗ ᓇᓄᕋᐅᑏᑦ 
ᐊᓯᐅᔨᔭᐅᑐᐃᓐᓇᖃᑦᑕᕐᓂᖏᓐᓄᑦ ᐃᓱᒫᓗᑕᐅᓂᖅᓴᐅᓪᓗᓂ ᓇᓄᕋᐅᑏᑦ ᑎᒍᔭᐅᖃᑦᑕᕐᓂᖏᓐᓄᑦ 
ᓱᒃᑯᑎᑕᐅᑐᐃᓐᓇᖃᑦᑕᕐᒪᑕ. ᐊᕐᓇᓪᓗᐃᑦ/ᐊᖑᓪᓗᐃᓪᓗ ᓂᕈᐊᖅᑕᐅᓯᒪᖃᑦᑕᕐᓂᖏᓐᓄᑦ 
ᓂᕿᒃᓴᖅᓯᐊᖑᔪᓐᓇᖅᑐᑦ ᐅᓂᕐᓘᑎᐅᒐᔪᓚᐅᕐᒥᔪᖅ. 
 
ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᓇᖕᒥᓂᖅ ᓴᐳᑎᓇᓱᖕᓂᕐᒧᑦ ᓇᓐᓄᒃᑕᐅᖃᑦᑕᖅᑐᑦ ᐃᓱᒫᓗᑕᐅᓂᖅᐹᖑᓚᐅᖅᑐᖅ. ᐊᓯᖏᑦ ᓄᓇᓖᑦ 
ᓂᕿᒃᓴᖅᓯᐊᖃᕈᓐᓇᖅᑎᓪᓗᒋᑦ ᑯᒑᕐᔪᑉ ᖃᓂᒋᔭᖓᓂ ᓄᓇᓕᖕᒥᐅᑦ ᓂᕿᒃᓴᖅᓯᐅᖅᑎᖏᑦ ᐊᖑᓇᓱᖕᓇᖓᑦ 
ᒪᑐᔭᐅᖃᑦᑕᖅᑎᓪᓗᒍ ᐃᓱᒫᓗᑕᐅᒻᒪᕆᓚᐅᕐᒥᔪᖅ. ᐃᒃᐱᒋᔭᐅᓚᐅᖅᑐᖅ ᓇᓄᖅᑕᖃᑦᑎᐊᕐᓂᖓᓂᒃ 
ᓇᒻᒪᒃᑐᒥᒃ GB-ᒥᑦ ᐊᒻᒪᓗ ᓇᓗᓇᐃᒃᑯᑕᖅᑕᑲᓐᓂᕈᑎᒃ ᐃᑲᔪᕐᓂᖃᕋᔭᖅᑐᖅ ᓇᖕᒥᓂᖅ ᓴᐳᒻᒥᓇᓱᖕᓂᕐᒧᑦ 
ᓇᓄᖅᑕᐅᕙᒃᑐᓄᑦ. 

ᐊᕐᕕᐊᑦ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 

ᑕᐃᒪᖓᓕᒫᖅ ᓇᓄᕐᓂᒃ ᐸᖅᓯᖓᐅᑎᖃᖃᑦᑕᕐᓂᖅ ᓄᓇᓕᐅᑉ ᐃᓗᐊᓂᑦ ᐃᓱᒫᓗᑕᐅᒻᒪᕆᓚᐅᖅᑐᖅ. 
ᐊᖑᓇᓱᒃᑐᓕᕆᔨᒃᑯᑦ/ᕼᐊᒻᓚᒃᑯᑦ/ᐊᕙᑎᓕᕆᔨᒃᑯᑦ ᐊᒻᒪᓗ ᓯᓚᕐᔪᐊᕐᒥᑦ ᐆᒪᔪᓕᕆᔨᒃᑯᑦ ᑐᙵᕕᖓᑦ 
ᑲᑐᔾᔨᖃᑎᒌᑦᑎᐊᖅᑐᑦ ᓴᖅᑭᑦᑎᓇᓱᒃᖢᑎᒃ ᐊᑑᑎᖃᑦᑎᐊᖅᑐᒥᒃ ᓇᓄᕐᓂᒃ ᓴᖑᑎᑦᓯᒍᑎᐅᔪᓐᓇᕋᔭᖅᑐᒥᒃ 
ᐱᓕᕆᐊᖃᕐᓂᕐᒥᒃ ᐱᔭᕆᖅᓯᔾᔪᑎᑦᑎᐊᖑᔪᓐᓇᕐᓂᐊᕐᑐᒥᒃ. ᑭᒡᓕᖃᖅᑎᑦᑎᓂᖅ ᐊᖑᓪᓗᖕᓂᑦ/ᐊᕐᓇᒡᓗᖕᓂᑦ 
ᓂᕈᐊᖅᑕᐅᓯᒪᔪᓂᒃ ᓂᕿᒃᓴᖅᓯᐊᖃᖅᑎᑦᑎᔪᓐᓇᕐᓂᖅ ᐊᒻᒪᓗ ᐋᕿᒋᐊᕈᓐᓇᖅᑐᓂᒃ ᐃᒪᐃᓪᓗᐊᖅᑐᓂᒃ 
ᐆᒪᔪᖅᑕᐅᔪᓐᓇᖅᑎᑦᑎᓂᖅ ᐃᑲᔪᖅᓱᖅᑕᐅᖏᑦᑐᖅ ᒫᓐᓇᐅᔪᖅ ᐊᕿᒃᓯᒪᓂᕆᔭᖓ. ᓇᓪᓕᖁᐊᕇᒥᒃ 
ᐊᖑᓪᓗᐃᑦ/ᐊᕐᓇᓪᓗᐃᑦ ᓂᕿᒃᓴᖅᓯᐊᖑᔪᓐᓇᕐᓗᑎᒃ ᐊᒻᒪ ᐊᓕᖏᓴᒍᑕᐅᖏᓐᓂᖅᓴᐅᖃᑦᑕᖁᔨᓪᓗᑎᒃ 
ᐊᕐᓇᒡᓗᖕᓂᑦ ᓇᓐᓄᓗᐊᖅᑐᕕᓂᐅᒃᐸᑕ. ᐊᒥᓱᐃᑦ ᐃᓱᒪᖃᓚᐅᖅᑐᑦ ᓇᓄᐃᑦ ᐱᐅᓯᖏᑦ 
ᐊᓯᔾᔨᖅᓯᒪᓕᕐᓂᖏᓐᓂᒃ, ᑲᑉᐱᐊᑦᑕᐅᖏᓐᓂᖅᓴᐅᓕᕐᓂᖏᓐᓂᒃ ᐊᒻᒪᓗ ᑰᔾᔪᐊᕌᓗᖕᒥᑦ 
ᐳᓚᕋᖅᑐᓕᕆᔨᒃᑯᓐᓄᑦ ᑕᒪᓐᓇ ᑕᐃᒪᐃᑎᑕᐅᔪᖅ. ᓇᓄᖃᓗᐊᖅᑐᒻᒪᕆᐊᓗᒃ ᑲᑎᖢᒋᑦ 
ᓂᕿᒃᓴᖅᓯᐊᖑᔪᓐᓇᖅᑐᑦ ᐅᓄᕐᓂᖏᑦ ᐊᒥᓱᖑᕆᐊᖅᑕᔭᕆᐊᓕᐅᒐᓗᐊᖅ. ᐊᒡᒍᖅᑐᖅᑕᐅᓯᒪᓂᖏᑦ ᑲᑎᖢᒋᑦ 
ᓂᕿᒃᓴᖅᓯᐊᖑᔪᓐᓇᖅᑐᐃᑦ ᐊᒥᓲᓂᖏᑦ ᓄᓇᓕᖕᓄᑦ ᓇᖢᒧᒌᒃᑎᑦᑎᖂᔨᖏᒻᒪᑦ ᐊᒻᒪᓗ 
ᐋᕿᒋᐊᖅᑕᐅᔭᕆᐊᖃᓕᖅᑐᖅ. ᑭᒡᓕᖃᕐᕕᐅᔪᑦ ᒪᓕᖏᒻᒪᑕ ᐃᓄᐃᑦ ᐃᒃᐱᕆᔭᖏᓐᓂᒃ ᖃᐅᔨᒪᔭᖏᓐᓂᒃ 
ᖃᓄᖅ ᓇᓄᐃᑦ ᐃᖏᕐᕋᓲᖑᒻᒪᖓᑕ ᐊᒻᒪᓗ ᓄᓇᒥᑦ ᐊᑐᖅᐸᒃᑕᖏᓐᓂᒃ. 
 
ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᓇᓄᖃᓗᐊᓕᕐᒪᑦ ᓄᓇᓕᒃ ᐊᑦᑕᕐᓇᖅᑐᒦᑎᑕᐃᓕᒪᓇᓱᒃᖢᒍ ᐊᒻᒪᓗ ᓄᓇᐃᓐᓇᕐᒥᑦᑕᐅᖅ 
ᓇᓄᖃᓗᐊᓕᖅᑐᖅ. ᐃᒡᓗᕋᓛᑦ ᓯᖁᑦᑎᖅᑕᐅᖃᑦᑕᖅᑐᑦ ᐊᒻᒪᓗ ᓂᕿᓂᒃ ᕿᖕᓂᔪᓐᓇᐃᓪᓕᓗᑎᒃ. ᓇᓄᕐᓂᒃ 
ᓂᕿᒃᓴᖅᓯᐊᖃᑲᓐᓂᖃᖅᑕᕈᒪᔪᑦ. ᐃᓕᓐᓂᐊᖅᑎᑕᐅᑲᓐᓂᕈᒪᔪᑦ ᓇᓄᐃᑦ ᒥᒃᓵᓄᑦ ᓇᖕᒥᓂᖅ 
ᐊᑦᑕᕐᓇᖅᑐᒦᑕᐃᓕᒪᓂᕐᒧᑦ. ᓇᖕᒥᓂᖅ ᓴᐳᑎᓇᓱᖕᓂᕐᒧᑦ ᓇᓐᓄᑕᐅᔪᕕᓃᑦ ᐃᓚᒋᔭᐅᔭᕆᐊᖃᖏᑑᒐᓗᐊᑦ 
ᑲᑎᖢᒋᑦ ᓂᕿᒃᓴᖅᓯᐊᖑᔪᓐᓇᖅᑐᐃᑦ ᐅᓄᕐᓂᖏᓐᓄᑦ. 

ᐅᖅᓱᖅᑑᖅ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 
ᐊᖑᓇᓱᒃᑐᓕᕆᔨᒃᑯᑦ ᐃᓱᒪᖃᖅᑐᑦ ᓇᓄᖃᓗᐊᑦᑎᐊᓕᕐᓂᖓᓂᑦ ᐊᒻᒪ ᐅᓂᖅᓯᒋᐊᖅᑕᐅᖁᔨᔪᑦ ᑲᑎᖢᒋᑦ 
ᓂᕿᒃᓴᖅᓯᐊᖑᔪᓐᓇᖅᑐᐃᑦ ᐅᓄᕐᓂᖏᓐᓂ. ᓄᓇᓕᖕᒥᑦ ᐊᒥᓱᖑᖅᓯᒪᓪᓚᕆᒪᑕ ᓇᓄᐃᑦ ᐊᒻᒪ ᓇᖕᒥᓂᖅ 
ᓴᐳᑎᓇᓱᖕᓂᕐᒧᑦ ᓇᓐᓄᒃᑕᐅᕙᒃᑐᑦ ᐊᑐᖅᑕᐅᑐᐃᓐᓇᖃᑦᑕᓕᕐᒪᑕ ᓇᓐᓄᒍᓐᓇᐅᑎᓕᖕᓄᑦ. ᓴᓂᑭᓗᐊᖅ 25-
ᓂᒃ ᓇᓐᓄᒍᓐᓇᐅᑎᖃᖅᐸᑦ ᖃᓄᐃᒻᒪᓕ ᑲᑎᖢᒋᑦ ᓂᕿᒃᓴᖅᓯᐊᖑᔪᓐᓇᖅᑐᐃᑦ ᐅᓄᕐᓂᖏᑦ 
ᐊᒥᓲᖏᓐᓂᖅᓴᐅᕙᑦ WH-ᒥᑦ? ᓄᓇᓕᖕᒥᑦ ᐊᑦᑕᕐᓇᖅᑐᒥᑎᑦᑕᐃᓕᓂᖅ ᐃᓱᒫᓗᑕᐅᓪᓚᕆᒃᑐᖅ. 
 
ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᑭᒃᑯᓕᒫᑦ ᑕᑯᓐᓇᕐᓂᖓᒍᑦ ᓇᓄᖃᓗᐊᓕᖅᑐᖅ ᐊᑦᑕᕐᓇᖅᑐᒦᑕᐃᓕᑎᑦᑎᓂᕐᒧᑦ ᐅᑭᐊᒃᓴᒃᑯᑦ ᐊᒻᒪᓗ 
ᓂᕿᒃᓴᖅᓯᐊᖑᔪᓐᓇᖅᑐᑦ ᐅᓄᖅᓯᒋᐊᖅᑕᐅᔭᕆᐊᖃᓕᖅᑐᑦ. ᓇᓄᐃᑦ ᑲᑉᐱᐊᓱᒍᓐᓃᕐᒪᑕ ᐊᒻᒪᓗ 
ᓴᐱᓕᖅᓵᕆᓂᐅᓲᑦ ᐱᔾᔪᑎᐅᓗᐊᖑᐊᖅᐳᑦ. ᐅᖄᖃᑎᒋᒍᑕᐅᔭᕆᐊᖃᓕᕐᑐᖅ ᑭᒡᓕᖃᕐᑎᑦᑎᓂᐅᓱᖅ ᓇᓄᐃᑦ 
ᐊᐅᓚᓲᖑᒻᒪᑕ ᑭᒡᓕᖃᕐᕕᐅᔪᐃᑦ ᓯᓚᑖᓄᑦ ᑕᒃᑯᐊ ᐊᐅᓚᑕᐅᕕᒋᒐᑦᑎᒍᑦ. 

ᖃᒪᓂᒃᑐᐊᖅ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 
ᑲᑎᒪᔩᑦ ᐃᓱᒫᓗᑎᖃᕐᓂᖅᐹᖑᓚᐅᖅᑐᑦ ᒫᓐᓇᐅᔪᖅ ᐋᕿᒃᑕᐅᓯᒪᔪᒥᒃ ᓇᓐᓄᒍᓐᓇᖅᑎᑕᐅᖏᓐᓂᖏᓐᓂᑦ 
ᑕᒪᖏᓐᓂᑦ WH-u5 ᐅᕝᕙᓘᓐᓃᑦ FB-ᒥᑦ ᑭᓯᐊᓂ ᐃᓚᓐᓂᓚᐅᓱᖓᖅ 
ᓇᓐᓄᒍᓐᓇᐅᑎᑖᖅᑎᑕᐅᖃᑦᑕᖅᑑᒐᓗᐊᑦ FB-ᒧᑦ. ᐊᑕᐃᓐᓇᕐᓂᐊᖅᑐᒥᒃ ᐃᓂᑖᖅᑎᑕᐅᔪᒪᔫᒐᓗᐊᑦ 
ᓇᓐᓄᒐᓱᖕᕕᐅᔪᓐᓇᕐᓂᐊᖅᑐᒥ. ᑕᓐᓇ ᐃᑲᔪᕐᓂᖃᕋᔭᕐᒪᑦ ᒪᒃᑯᒃᑐᓂᒃ ᐊᖑᓇᓱᒍᓐᓇᕐᓂᕐᒥᒃ ᐊᒻᒪᓗ 
ᐊᖑᓇᓱᒃᑎᒧᑦ ᑮᓇᐅᔭᓕᐅᕈᑕᐅᔪᓐᓇᕐᓗᓂ. 
 
ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᖃᒪᓂᒃᑐᐊᒥᑦ ᑭᒃᑯᓕᒫᓂᒃ ᑲᑎᒪᑎᑦᑎᓂᖅ ᓄᖃᖅᑎᑕᐅᓚᐅᖅᑐᖅ ᓯᓚᑦᑎᐊᕙᐅᖏᓐᓂᖓᓄᑦ. 

ᓇᐅᔮᑦ 
ᐊᖑᓇᓱᒃᑐᓕᕆᔨᒃᑯᑦ/ᑭᒃᑯᓕᒫᑦ ᑲᑎᒪᓂᖓ  
ᐊᖑᓇᓱᒃᑐᓕᕆᔨᒃᑯᑦ ᑭᒃᑯᓕᒫᓪᓗ ᑲᑎᙵᓂᖓᑦ ᐊᑕᐅᑦᑎᑰᖅᑎᑕᐅᓚᐅᖅᑐᖅ ᓯᓚᑦᑎᐊᕙᐅᖏᑦᑐᖅ 
ᐱᔾᔪᑎᒋᓪᓗᒍ. ᐃᓱᒫᓗᑕᐅᔪᑦ ᐅᑎᖅᑕᓚᐅᖅᑐᑦ ᑭᒃᑯᓕᒫᑦ ᐊᑦᑕᕐᓇᖏᑦᑐᒦᑕᕆᐊᖃᕐᓂᖏᓐᓂᒃ ᓄᓇᓕᐅᑉ 
ᐃᓗᐊᓂ ᐊᒻᒪᓗ ᐊᐅᓪᓚᖅᓯᒪᑎᓪᓗᒋᑦ ᓇᓄᖃᓗᐊᓕᕐᓂᖓᓄᑦ. ᐅᑎᖅᑎᑦᑎᕕᐅᒐᕐᓂᖏᓗᐊᖅᖢᓂᓗ 
ᐃᒡᓗᕋᓛᑦ ᓱᕋᒃᑕᐅᔾᔪᑎᖏᓐᓄᑦ, ᐊᑑᑎᔭᐅᔭᕆᐊᓖᑦ ᐊᒥᓲᓗᐊᕐᓂᖏᓐᓄᑦ ᐊᒻᒪ 
ᖃᓄᐃᓕᕙᓪᓕᐊᔭᐅᖏᓗᐊᕐᓂᖏᓐᓄᑦ. ᐊᖑᓪᓗᒃᒥᑦ/ᐊᕐᓇᓪᓗᒥᑦ ᓂᕈᐊᖅᓯᒐᕐᓂᖏᑦᑐᖅ 
ᓂᕿᒃᓴᖅᓯᐊᖃᕋᓱᒃᖢᓂ, ᐊᕐᓇᒡᓗᓂ ᓂᕿᒃᓴᖅᓯᐊᖃᖔᕈᒪᒐᔭᖅᑐᑦ, ᑕᑯᔪᒪᔪᑦ ᓇᓪᓕᖁᐊᕆᓕᖅᑎᓯᒪᔪᒥᒃ. 

ᓴᓪᓕᖅ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 
ᓄᖃᖅᑎᑕᐅᓚᐅᖅᑐᖅ ᐅᓐᓄᓗᐊᒃᑯᑦ ᑎᑭᓚᐅᕐᒪᑕ ᓯᓚᑦᑎᐊᕙᐅᖏᓐᓂᖓᓄᑦ. 
 
ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ ᐃᓚᖃᓚᐅᖅᑐᖅ ᐃᓚᖏᓐᓂᒃ ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂ. 
ᐃᓱᒫᓗᑎᖃᓗᐊᖑᐊᓚᐅᖅᑐᑦ ᐊᖑᓪᓗᓂᒃ/ᐊᕐᓇᓪᓗᒥᑦ ᓂᕈᐊᖅᑕᐅᓯᒪᔪᓂᒃ ᓂᕿᒃᓴᖅᓯᐊᖃᕈᓐᓇᕐᓂᖅ 
ᐊᓯᔾᔨᖅᑕᐅᔭᕆᐊᖃᕐᓂᖓᓂᒃ ᓇᓪᓕᖁᐊᕇᒥᒃ ᓂᑭᑦᑖᖅᑕᐅᓗᑎᒃ. ᐃᓱᒫᓗᑕᐅᓚᐅᕐᒥᔪᖅ ᓇᓄᐃᑦ 
ᐊᒥᓱᖑᖅᐸᓪᓕᐊᓂᖏᓐᓄᑦ ᐊᒻᒪ ᐊᒥᓲᓗᐊᓕᕐᓂᖏᓐᓄᑦ ᑲᑉᐱᐊᓱᒍᓐᓃᓕᕐᒪᑕ ᐃᓄᖕᓂᒃ. ᓄᑖᖅ 
ᐸᕐᓇᒃᑕᐅᓇᓱᒃᑐᖅ ᐊᑲᐅᒋᔭᐅᓚᐅᖅᑐᑦ ᐊᒻᒪᓗ ᐃᓱᒪᒋᔭᖏᑦ ᐃᓚᒋᔭᐅᖃᑕᐅᖁᓪᓗᓂᒋᑦ. 

ᐃᒡᓗᓕᒑᕐᔪᒃ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 
ᑲᑎᒪᔩᑦ ᐃᓱᒫᓗᑎᒋᓂᖅᐹᖓᑦ ᐅᓄᖅᓯᒋᐊᖅᑕᐅᖁᓪᓗᒍ ᓇᖕᒥᓂᖅ ᓴᐳᑎᓇᓱᖕᓂᕐᒧᑦ ᓇᓐᓄᑕᐅᕙᒃᑐᑦ 
ᐊᒻᒪᓗ ᐊᓯᐅᔨᔾᔪᑕᐅᕙᖕᓂᖓ ᑲᑎᖢᒋᑦ ᐅᓄᕐᓂᖏᑦ ᓂᕿᒃᓴᖅᓯᐊᖑᔪᓐᓇᖅᑐᑦ ᓄᓇᓕᖕᒧᑦ. ᑕᑯᔪᒪᔫᒐᓗᐊᑦ 
ᐊᕕᒃᓯᒪᓕᖅᑎᑕᐅᓗᓂ ᓇᖕᒥᓂᖅ ᓴᐳᑎᓇᓱᖕᓂᕐᒧᑦ ᓇᓐᓄᑕᐅᕙᒃᑐᑦ ᐅᓄᕐᓂᖓ.  ᐃᓂᓕᒫᓂᒃ 

ᐊᑦᑕᕐᓇᖅᑐᒦᑎᑦᓯᑕᐃᓕᓂᖅ ᐃᓱᒫᓗᑕᐅᖃᑕᐅᓂᕐᐹᖅ ᓇᓄᐃᑦ ᓄᓇᓕᖕᒧᑦ ᑎᑭᕌᖃᑦᑕᖅᑐᑦ 
ᐊᒥᓱᖑᖅᐸᓪᓕᐊᑐᐃᓐᓇᕐᒪᑕ. ᓇᒻᒪᒃᓴᖏᒻᒥᔪᑦ ᐊᖑᓴᒡᓗᒃ/ᐊᕐᓇᒡᓗᒃ ᓂᕈᐊᖅᑕᐅᓯᒪᔪᑦ ᑭᓯᐊᓂ 
ᓂᕿᒃᓴᖅᓯᐊᖑᔪᓐᓇᖃᑦᑕᕐᓂᖏᓂ ᓇᓪᓕᖁᐊᕆᖁᔨᔪᒐᓗᐊᑦᑕᐅᖅ. ᑕᒪᕐᒥᒃ ᐃᓱᒪᖃᓚᐅᖅᑐᑦ 
ᓇᓄᖃᓗᐊᓕᖅᓂᖓᓂᒃ ᒫᓇ. 
 
ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᑭᒃᑯᓕᒫᑦ ᐃᓱᒫᓗᑎᖃᓚᐅᕐᒥᔪᑦ ᑭᒃᑯᓕᒫᓂᒃ ᐊᑦᑕᕐᓇᖅᑐᒦᑎᑦᓯᑕᐃᓕᓂᕐᒥᒃ ᐃᓱᒫᓗᑎᖃᕐᓂᖅᓴᐅᓪᓗᑎᒃ 
ᐅᓄᖅᓯᒋᐊᖅᑕᐅᔭᕆᐊᖃᕐᓂᖓ ᓇᖕᒥᓂᖅ ᓴᐳᑎᓇᓱᖕᓂᕐᒧᑦ ᓇᓐᓄᑕᐅᔪᓐᓇᖅᑐᑦ ᑕᒃᑯᐊ 
ᐅᓄᕈᓐᓃᕈᑎᓪᓚᕆᐅᓯᒪᓕᕐᒪᑕ ᓂᕿᑦᓴᖅᓯᐊᖑᔪᓐᓇᖃᑦᑕᖅᓯᒪᔪᓄᑦ ᐊᕐᕌᒍᓄᑦ ᑎᓴᒪᓄᑦ. 
ᓂᕿᒃᓴᖅᑖᕈᓐᓇᖃᑦᑕᓚᐅᖅᓯᒪᒐᓗᐊᕐᒪᑕ WH-ᒥᖓᖅᑐᒥᒃ ᐊᒻᒪᓗ FB-ᒥᑦ ᑭᓯᐊᓂ ᑕᒪᓐᓇ ᐊᓯᔾᔨᖅᓯᒪᓕᕐᒪᑦ 
ᐊᒻᒪ FB-ᒦᖓᖅᑐᑐᐊᓂᒃ ᓇᓐᓄᒍᓐᓇᐅᑎᑖᖃᑦᑕᓕᕐᒪᑕ ᒫᓐᓇᐅᔪᖅ. WH-ᒦᖓᖅᑐᒥᒃ 
ᓇᓐᓄᒍᓐᓇᐅᑎᑖᖃᑦᑕᕈᒪᔫᒐᓗᐊᑦ. ᓱᓕᒋᐊᓪᓚᒃ ᑎᖕᒥᐊᓕᐅᖏᓗᐊᓕᕐᒪᑕ ᓴᓄᐃᑦ ᒪᓐᓂᒃᑐᖃᑦᑕᕐᓂᖏᓐᓄᑦ 
ᐃᓱᒫᓗᑕᐅᔪᖅ. 

ᑲᖏᖅᖠᓂᖅ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 
ᑲᑎᒪᔩᑦ ᐃᒃᐱᒍᓱᒃᑐᑦ ᐅᓄᕐᓂᖏᑦ ᐊᒥᓱᖑᕆᐊᓯᒪᓕᖕᓂᖏᓐᓂᒃ ᐊᒻᒪᓗ ᑭᖑᓂᑦᑎᓂᑦ 
ᒥᒃᓴᐅᓴᔭᐅᔾᔪᑎᕕᓃᑦ ᑕᒻᒪᕐᓯᒪᓂᖏᓐᓂᒃ. ᐱᕙᓪᓕᐊᔪᓕᕆᔩᑦ ᐱᔾᔪᑎᓪᓚᕆᐅᖏᑦᑐᓂᒃ 
ᓴᕿᑦᑎᖃᑦᑕᕐᓂᖏᓐᓂᒃ ᐊᒻᒪᓗ ᓇᓕᖁᖏᑦᑐᓂᒃ ᑐᓴᐅᒪᑎᑦᑎᖃᑦᑕᕐᓂᖏᓐᓂᒃ ᐊᒻᒪᓗ ᑕᒪᓐᓇ 
ᓱᕐᕋᐃᓂᖃᕐᓂᖓᓄᑦ ᐃᓄᖕᓄᑦ. ᐃᓱᒫᓗᑕᐅᔪᖅ ᑭᒡᓕᖃᕈᑕᐅᔪᑦ ᒥᒃᓵᓄᑦ ᐊᒻᒪᓗ WH ᐊᒻᒪ SH 
ᐊᑕᐅᓯᐅᑎᑕᐅᓂᖏᓂ ᐅᓄᕐᓂᖏᑦ. ᑕᕐᕋᒥᐅᑦ ᓂᕿᒃᓴᖅᓯᐊᖃᓲᑦ ᑕᒃᑯᓇᓂ ᑲᑎᑕᐅᓯᒪᔪᓂᒃ ᐅᓄᕐᓂᐅᔪᓂᒃ, 
ᐊᒻᒪ ᒪᓕᒐᖃᖏᖢᑎᒃ ᖃᓯᓂᒃ ᐆᒪᔪᕈᓐᓇᕐᒪᖓᑕ, ᑕᒪᓐᓇ ᓱᕐᕋᐃᓂᐅᔪᖅᓱᕐᕋᒃᑕᐅᓯᒪᓕᕆᖅᑐᒧᑦ WH-ᒥᑦ 
ᓄᓇᓕᐅᔪᓄᑦ. ᐳᓚᕋᖅᑐᓕᕆᓂᖅ (ᑰᒃᔪᐊᕌᓗᒻᒥᑦ) ᐊᓯᔾᔩᓪᓚᕆᒪᑦ ᓇᓄᐃᑦ ᐱᐅᓯᖏᓐᓂ, ᐃᓄᖕᓂᒃ 
ᑲᑉᐱᐊᓱᒍᓐᓃᓕᕐᒪᑕ. ᓱᓕ ᓇᓄᐃᑦ ᐅᓄᕐᓂᖏᑦ ᑕᐃᒪᓐᓇᓪᓗᐊᑐᐃᓐᓇᐅᒻᒪᑕ ᐊᕐᕌᒍᓚᐅᖅᑐᓂ 
ᐅᓄᖅᓯᒋᐊᕈᓐᓇᖏᓐᓇᑎᒎᑦ ᑲᑎᖢᒋᑦ ᐅᓄᕐᓂᖏᑦ ᓂᕿᒃᓴᖅᓯᐊᖑᔪᓐᓇᖅᑐᐃᑦ ᓇᓪᓕᖁᐊᖓᓄᑦ 
ᐅᑎᖅᑎᑕᐅᓗᓂ ᑕᐃᒪᐃᓂᕆᓚᐅᖅᑕᖓᓄᑦ?  
ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᑭᒃᑯᓕᒪᓂᒃ ᑲᑎᒪᑎᑦᑎᓂᕐᒧᑦ ᐅᐸᐅᑎᔪᖃᓚᐅᖏᑦᑐᖅ ᑕᐃᒪᐃᒻᒪᑦ ᐊᖑᓇᓱᒃᑐᓕᕆᔨᒃᑯᑦ ᐱᓕᕆᖃᑎᒌᒃᑏᓗ 
ᑲᑎᑲᓐᓂᓕᓚᐅᖅᑐᑦ ᐊᑕᐅᓯᕐᒥᒃ ᑲᑎᒪᔨᐅᖃᑕᐅᔪᒥᒃ ᐃᓚᒋᐊᓪᓚᒃᖢᑎᒃ. ᑕᓐᓇ 
ᑐᓴᖅᑎᑦᑎᓂᐅᓂᖅᓴᐅᓚᐅᖅᑐᖅ ᐅᖄᖃᑎᒌᖕᓂᒃᑯᑦ. 

ᕿᑭᖅᑕᕐᔪᐊᖅ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 
ᐅᖄᓂᖅᓴᐅᓚᐅᖅᑦ ᓇᓄᐃᑦ ᐅᓄᖅᓯᕙᓪᓕᖅᓯᒪᓂᖏᓐᓂᒃ 1950-60-ᖑᓚᐅᖅᑐᓂᒃ 
ᐅᓄᖏᓚᐅᖅᓯᒪᒐᓗᐊᕐᒪᑕ ᐊᒥᓲᓕᕐᒪᑕ ᒫᓐᓇ. ᐅᖓᓯᒃᑐᒧᑦ ᐊᐅᓪᓚᕆᐊᖃᖅᐸᓚᐅᖅᓯᒪᒻᒪᑕ 
ᓇᓐᓄᒐᓱᒋᐊᖅᖢᑎᒃ ᐊᒻᒪ ᒫᓐᓇᐅᓕᖅᑐᖅ ᓄᓇᓕᖕᒧᑦ ᖃᓂᓪᓕᓴᕋᐃᓕᕐᒪᑕ. ᑕᐅᖅᓯᖃᑎᒌᓂᖅ ᐊᒻᒪᓗ 



ᖃᐅᔨᒋᐊᕐᕕᖃᕐᓂᖅ ᓇᐃᒡᓕᑎᕐᓯᒪᓪᓗᑎᒃ, ᓴᕿᑎᑦᓯᒋᐊᕐᖓᕈᑎᒃ ᓇᓄᐃᑦ ᐊᐅᓚᑕᐅᓂᖏᓐᓄᑦ 

ᑲᓇᑕᒥ ᐊᕙᑎᓕᕆᔨᒃᑯᑦ ᑲᓇᑕᐅᑉ ᓯᓚᑖᓄᐊᖅᑎᑦᑎᔪᓐᓇᖏᓐᓂᖓ ᐊᒃᓱᕈᓇᖅᑐᖅ ᓄᓇᓕᖕᓄᑦ ᐊᒻᒪᓗᓗ 
ᑕᒪᓐᓇ ᐃᓱᒪᒋᔭᐅᒋᐊᓪᓚᖁᔭᐅᔫᒐᓗᐊᖅ. ᓱᓕᒋᐊᓪᓚᒃ ᐊᓯᐅᔨᑐᐃᓐᓇᖃᑦᑕᕐᓂᖅ ᑲᑎᖢᖏᑦ ᐅᓄᕐᓂᖏᑦ 
ᓂᕿᒃᓴᖅᓯᐊᖑᔪᓐᓇᖅᑐᑦ ᐊᒃᓱᕈᕐᓇᕈᑕᐅᖃᑦᑕᕐᓂᖓᓂ ᓄᓇᓕᖕᒪᑦ. ᓇᓄᖃᓗᐊᓕᕐᓂᖓᓄᑦ ᓇᑦᓯᐊᑦ 
ᐊᒥᓲᖏᓗᐊᓕᖅᑐᑦ ᑎᖕᒥᐊᓕᖅᑎᓪᓗ ᓱᕐᕋᒃᑕᐅᓯᒪᓪᓚᕆᖕᒥᔪᑦ. 
 
ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᐃᓘᓐᓈᒍᑦ ᑕᑯᓐᓇᕈᓯᕆᔭᐅᔪᖅ ᐃᒫᒃ ᓇᓄᖃᕐᓂᖅᓴᐅᓕᕐᒪᑦ ᒫᓐᓇ ᑭᖑᓂᕆᓚᐅᖅᑕᑎᓐᓂ. ᓇᖕᒥᓂᖅ 
ᓴᐳᑎᓇᓱᖕᓂᕐᒧᑦ ᓇᓐᓄᑕᐅᔪᐃᑦ ᐱᖅᑕᐅᖃᑦᑕᓗᐊᖏᑦᑑᒐᓗᐊᑦ ᑲᑎᓐᓂᖓᓂᒃ ᐊᒥᓲᓂᖏᑦᑕ 
ᓂᕿᒃᓴᖅᓯᐊᖑᔪᓐᓇᖅᑐᐃᑦ. ᐱᐅᓯᐅᖃᑦᑕᖅᓯᒪᔪᑐᖃᐅᓚᐅᖅᑑᒐᓗᐊᖅ ᐊᐅᓪᓚᖅᓯᒪᓗᓂ 
ᐊᑦᑕᕐᓇᖅᑐᒦᑎᑦᑎᑕᐃᓕᔾᔪᑕᐅᓪᓗᓂ ᐊᖑᑏᑦ ᐊᐅᓪᓚᖅᓯᒪᓕᕌᖓᑕ ᐊᖑᓇᓱᒋᐊᖅᓯᒪᓪᓗᑎᒃ ᐊᒻᒪ 
ᒫᓐᓇᐅᓕᖅᑐᖅ ᑕᐃᒪᐃᑦᑐᓃᕐᒪᑦ. ᐅᔭᕋᖕᓂᐊᒐᒃᓴᖅᓯᐅᖅᑐᑦ ᓱᒃᑯᑎᑦᑎᔪᓐᓇᕐᒪᑕ ᓇᓄᕐᓂᒃ ᐊᒻᒪ ᐃᓄᐃᑦ 
ᐃᓱᒪᒋᔭᒥᓂᒃ ᐃᓕᓯᖃᑕᐅᓂᖅᓴᐅᔭᕆᐊᓕᑦ ᑕᒪᑐᒧᖓ. 

ᐸᖕᓂᖅᑑᖅ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 
ᑭᖑᓂᕆᓚᐅᖅᑕᑎᓐᓂ ᓇᓄᖃᕐᓂᖅᓴᒻᒪᕆᐅᓕᕐᒪᑦ. ᐊᖑᓪᓗᒃ/ᐊᕐᓇᓪᓗᒃ ᐅᓄᕐᓂᖏᑦ ᓇᓐᓄᑕᐅᔪᓐᓇᖅᑐᑦ 
ᐊᓯᔾᔨᖅᑕᐅᔭᕆᐊᓕᒃ ᓇᓪᓕᖁᐊᕇᒧᑦ. ᓇᓄᐃᑦ ᓱᕐᕋᐃᓂᖃᓪᓚᕆᖕᒪᑕ ᓇᑦᑏᑦ ᐅᓄᕐᓂᖏᓐᓂ. 
ᓇᓐᓄᒍᓐᓇᐅᑎᑖᒃᑲᓐᓂᕈᒪᔪᑦ ᐅᓄᕐᓂᖅᓴᓂᒃ. ᒪᒃᑯᖕᓂᖅᓴᐃᑦ ᐊᖑᓇᓱᒃᑏᑦ 
ᐊᔪᕈᓐᓃᖅᓴᖅᑎᑕᐅᔭᕆᐊᕆᐊᓖᑦ ᓇᓐᓄᒐᓱᒍᓐᓇᕐᓂᕐᒥᒃ ᐃᓚᖃᕐᓗᓂ ᖃᐅᔨᔪᓐᓇᕐᓂᕐᒥᒃ ᐊᖑᓴᓪᓗᖕᒥᑦ 
ᐊᕐᓇᕐᓗᖕᒥᓪᓗ. 
 
ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᑭᖑᓂᕆᓚᐅᖅᑕᑎᓐᓂ ᓇᓄᖃᕐᓂᖅᓴᒻᒪᕆᐅᓕᕐᒪᑦ. ᐊᖑᓪᓗᒃ/ᐊᕐᓇᓪᓗᒃ ᐅᓄᕐᓂᖏᑦ ᓇᓐᓄᑕᐅᔪᓐᓇᖅᑐᑦ 
ᐊᓯᔾᔨᖅᑕᐅᔭᕆᐊᓕᒃ ᓇᓪᓕᖁᐊᕇᒧᑦ. ᓇᓄᐃᑦ ᓱᕐᕋᐃᓂᖃᓪᓚᕆᖕᒪᑕ ᓇᑦᑏᑦ ᐅᓄᕐᓂᖏᓐᓂ. 
ᓇᓐᓄᒍᓐᓇᐅᑎᑖᒃᑲᓐᓂᕈᒪᔪᑦ ᐅᓄᕐᓂᖅᓴᓂᒃ. ᑕᖅᓰᔪᓐᓇᕐᓂᖅ ᐊᒻᒪᓗ ᒪᑭᑕᒐᓱᐊᕈᑎᖃᕈᓐᓇᕐᓂᖅ ᓇᓄᕐᓂᒃ 
ᐊᖑᓇᓱᖕᓂᒃᑯᑦ ᐱᒻᒪᕆᐅᖕᒪᑦ. ᓇᖕᒥᓂᖅ ᓴᐳᒻᒥᓇᓱᖕᓂᒃᑯᑦ ᓇᓐᓄᑕᐅᕙᒃᑐᑦ ᐲᖅᑕᐅᖃᑦᑕᕆᐊᖃᖏᑦᑐᑦ 
ᑲᑎᖢᒋᑦ ᐅᓄᕐᓂᖏᑦ ᓂᕿᒃᓴᖅᓯᐊᖑᔪᓐᓇᖅᑐᒥ. ᓴᐳᒻᒥᓂᖅ ᐃᓂᖕᓂᒃ ᐱᖁᑎᖏᓐᓂᒡᓗ ᐱᒻᒪᕆᐅᕗᖅ. 
 

ᑭᙵᐃᑦ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 
ᐅᓄᕐᓂᖏᑦ (DS) ᐊᒥᓱᕐᔪᐊᖑᖅᓯᒪᓕᕐᒪᑕ 1970-ᐅᓚᐅᖅᑎᓪᓗᒍ. ᐊᒥᓲᓗᐊᓕᕐᒪᑕ ᓇᓄᐃᑦ, 
ᓱᕐᕋᐃᓂᖃᓪᓚᕆᒃᑐᑦ ᒥᑏ ᒥᑎᓕᐅᕐᓂᖏᓐᓂ, ᐊᑦᑕᕐᓇᓪᓚᕆᒃᑐᑦ ᑭᒃᑯᓕᒫᓄᑦ. ᑕᖅᓯᔪᓐᓇᕐᓂᖅ ᐱᒻᒪᕆᐅᒻᒪᑦ 
ᓄᓇᓕᒻᒧᑦ ᒪᑭᑕᓇᓱᐊᕐᓂᒃᑯᑦ. ᐊᕿᒋᐊᖅᑕᐅᔭᕆᐊᓖᑦ ᐅᐸᒃᑕᐅᔪᓐᓇᕐᓂᖅᓴᐅᓕᖅᑎᑕᐅᓗᑎᒡᓗ 
ᓱᕋᒃᑕᐅᔪᓄᑦ ᐅᑎᖅᑎᑦᑎᕕᐅᔪᒪᓂᕐᒧᑦ ᐱᓕᕆᐊᖑᔪᖅ. 
 



ᖃᐅᔨᒋᐊᕐᕕᖃᕐᓂᖅ ᓇᐃᒡᓕᑎᕐᓯᒪᓪᓗᑎᒃ, ᓴᕿᑎᑦᓯᒋᐊᕐᖓᕈᑎᒃ ᓇᓄᐃᑦ ᐊᐅᓚᑕᐅᓂᖏᓐᓄᑦ 

ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᓇᓄᖃᓗᐊᓕᕐᒪᑦ, ᑕᑯᔭᐅᖃᑦᑕᓕᖅᑐ ᐊᒥᓱᐃᑦ ᓄᓇᓕᖕᒥᑦ. ᐅᓄᖅᓯᒋᐊᖅᑕᐅᖁᔨᔪᑦ ᑲᑎᖢᒋᑦ ᐅᓄᕐᓂᖏᑦ 
ᓂᕿᒃᓴᖅᓯᐊᖑᔪᓐᓇᖅᑐᐃᑦ. ᓇᓄᐃᑦ ᓱᕐᕋᐃᓂᖃᓕᕐᒪᑕ ᓇᑦᑏᑦ ᐅᓄᕐᓂᖏᓐᓂ. ᑕᖅᓯᖃᑦᑕᕐᓂᖅ 
ᐱᒻᒪᕆᐅᖕᒪᑦ ᓄᓇᓕᖕᒧᑦ ᒪᑭᑕᒐᓱᐊᕈᑎᐅᓪᓗᓂ. ᐊᖑᓴᓪᓗᖕᓂᒃ ᓂᕿᒃᓴᖅᓯᐊᖑᖃᑦᑕᖅᑐᓂᒃ 
ᐅᓄᖅᓯᒋᐊᖅᑕᐅᖁᔨᔪᑦ. 

ᓴᓂᑭᓗᐊᖅ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 
ᓇᓄᐃᑦ ᐅᓄᖅᓯᕙᓪᓕᖅᓯᒪᔪᑦ ᓄᓇᓕᖕᒥᑦ, ᐃᒪᐃᓚᐅᖅᓯᒪᒍᓗᐊᕐᒪᑦ ᐅᓐᓄᐊᓕᒫᕋᓗᐊᕐᓗᑎᒃ ᐊᓯᖏᓐᓂ 
ᕿᑭᖅᑕᓂᑦ ᑕᑯᖐᓇᖃᑦᑕᓚᐅᖅᓯᒪᔪᑦ ᓇᓄᕐᓂᒃ, ᒫᓐᓇᐅᓕᖅᑐᖅ ᑕᑯᖃᑦᑕᓕᖅᑐᑦ. ᓇᓄᖃᓗᐊᓕᕐᒪᑦ ᒫᓐᓇ 
ᓱᒃᑯᑎᕆᔪᐃᑦ ᒥᑏᑦ ᐃᕙᕕᒋᓲᖏᓐᓂ. ᓇᖕᒥᓂᖅ ᓴᐳᑎᓇᓱᒃᖢᑎᒃ ᓇᓐᓄᑕᐅᕙᒃᑐᑦ 
ᐱᖅᑕᐅᖃᑦᑕᕆᐊᖃᖏᑦᑑᒐᓗᐊᑦ ᑲᑎᖢᒋᑦ ᐊᒥᓲᓂᖏᑦ ᓂᕿᒃᓴᖅᓯᐊᖑᔪᓐᓇᖅᑐᓂ. 
ᓇᓪᓕᖁᐊᕆᓕᖅᑎᑕᐅᒃᐸᑕ ᐊᖑᓴᓪᓗᐃᑦ/ᐊᕐᓇᓪᓗᐃᑦ ᓂᕿᒃᓴᖅᓯᐊᖑᔪᓐᓇᖅᑐᑦ ᐊᒥᓲᓂᖏᑦ 
ᐊᑲᓂᖅᓴᐅᒐᔭᖅᑐᖅ. ᓂᕿᒃᓴᖅᓯᐊᖃᖃᑦᑕᕈᒪᒐᔭᖅᑐᑦ ᓇᓄᐊᕋᕐᓂᒃ ᓂᕿᑦᑎᐊᕙᐅᓂᖅᓴᐅᓂᖏᓐᓄᑦ. 
ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᐃᑲᔪᕐᓂᖃᕐᓂᐊᖅᑐᖅ ᓇᓄᕐᓂᒃ. 
 
ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᓇᓄᖃᓗᐊᓕᖅᑐᖅ. ᓇᓪᓕᖁᐊᕆᖁᔨᔪᐃᑦ ᐊᖑᓴᒡᓗᖕᓂ/ᐊᕐᓇᓪᓗᓂᑦ ᓂᕿᒃᓴᖅᓯᐊᖑᔪᓐᓇᖅᑐᓂᒃ. ᓇᓄᐃᑦ 
ᓱᒃᑯᐃᓯᒪᖕᒪᑕ ᒥᑎᓕᐅᕐᕕᐅᓲᓂᒃ. ᐃᓄᑐᖃᐃᑦ ᓇᓄᐊᕋᕈᖃᑦᑕᖅᑐᑦ. ᑕᖅᓰᓂᖅ ᐱᒻᒪᕆᐅᖕᒪᑦ. ᐊᖑᓇᓱᒃᑏᑦ 
ᑮᓇᐅᔭᑎᒍᑦ ᐅᑎᖅᑎᕕᐅᖃᑦᑕᓪᓗᐊᖅᑐᑦ ᓇᓄᕋᕐᓂᒃ ᑲᒪᒋᔭᖃᕐᓗᑎᒃ ᓇᖕᒥᓂᖅ ᓴᐳᑎᓇᓱᖕᓂᕐᒧᑦ 
ᓇᓐᓄᒃᑕᕕᓂᕐᒥᓂ ᓱᒃᑯᑐᐃᓐᓇᔮᖏᒻᒪᑕ. 

ᑭᒻᒥᕈᑦ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 
ᐊᖑᓴᒡᓗᒃ/ᐊᕐᓇᓪᓗᒃ ᓂᕈᐊᖅᑕᐅᓯᒪᓂᖏᑦ ᓂᕿᒃᓴᖅᓯᐊᖑᔪᓐᓇᖅᑐᐃᑦ ᓇᓪᓕᖁᐊᕇᒋᐊᓖᑦ. ᓇᓄᐃᑦ 
ᐅᓄᕐᓂᖅᓴᒻᒪᕆᐅᓕᕐᒪᑕ. ᓇᓄᐃᑦ ᓱᕐᕋᐃᓕᕐᒪᑕ ᑎᖕᒥᐊᓕᐅᕐᓂᐅᓱᓂᒃ ᐊᒻᒪᓗ ᓇᑦᑎᐊᕐᓂᑦ. 
ᑭᒡᓕᖃᖅᑎᑦᑎᓂᖅ ᓄᓇᓕᐅᑉ ᓯᓚᑖᒍᑦ ᒥᒃᓯᖃᖏᑦᑐᖅ. ᓇᓄᐃᑦ ᐅᓄᕐᓂᖏᑦ 
ᐃᓅᐃᓴᒃᓯᒋᐊᖅᑕᐅᔭᕆᐊᖃᓕᖅᑐᑦ ᐱᖁᑎᓂᒃ ᓱᕋᒃᑎᕆᓗᐊᖃᑦᑕᓕᕐᒪᑕ. 
 
ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᓇᓄᖃᓗᐊᓕᖅᑐᖅ ᓄᓇᓕᖕᒥᑦ. ᐃᓄᐃᑦ ᖃᐅᔨᒪᔭᑐᖃᕐᒥᒃ ᐊᓯᐅᔨᓕᖅᑐᑦ ᖃᓄᖅ 
ᓇᓄᕋᐅᑎᓕᕆᔭᕆᐊᖃᕐᓂᕐᒥᒃ. ᐊᖑᓴᓪᓗᐃᑦ/ᐊᕐᓇᓪᓗᐃᑦ ᐅᓄᕐᓂᖏᑦ ᓇᓪᓕᖁᐊᕆᓕᖅᑎᑕᐅᔭᕆᐊᓖᑦ. 
ᓱᖅᑯᐃᖅᓯᓇᖅᓯᑎᑕᐅᒋᐊᕆᐊᓕᒃ ᑐᑭᓯᓇᖅᓯᑎᑕᐅᒋᐊᑲᓐᓂᕐᓗᓂᓗ ᓇᓄᕐᓄᑦ ᓱᕋᒃᑕᐅᔪᓄᑦ ᑮᓇᐅᔭᓂᒃ 
ᐅᑎᖅᑎᑦᕕᐅᔪᒪᔾᔪᑎ. ᓇᓄᐃᑦ ᐅᓄᕈᓐᓃᖅᐸᓪᓕᐊᖏᑦᑐᑦ, ᑭᖑᓂᑦᑎᓂ ᐅᓄᖏᑦᑐᑯᓗᓚᐅᕐᓯᒪᔪᑦ 
ᒫᓐᓇᐅᓕᖅᑐᖅ ᓇᒥᑐᐃᓐᓈᓪᓚᕆᓕᕐᒪᑕ. 



ᖃᐅᔨᒋᐊᕐᕕᖃᕐᓂᖅ ᓇᐃᒡᓕᑎᕐᓯᒪᓪᓗᑎᒃ, ᓴᕿᑎᑦᓯᒋᐊᕐᖓᕈᑎᒃ ᓇᓄᐃᑦ ᐊᐅᓚᑕᐅᓂᖏᓐᓄᑦ 

ᐃᖃᓗᐃᑦ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 
ᓇᓄᖃᖃᑦᑕᓚᐅᕐᓯᒪᖏᒻᒪᑦ ᐅᓄᖓᐅᔮᓗᒃ ᑲᖏᖅᓱᐊᓄᖓᐅᔭᕆᐊᖃᖃᑦᑕᓚᐅᕐᓯᒪᔪᑦ ᐊᒻᒪ ᒫᓐᓇᐅᓕᖅᑐᖅ 
ᖃᓂᑦᑐᒥᓕᕐᒪᑕ ᐊᓪᓚᑦ ᓄᓇᓕᖕᒥᑦ. ᓂᕿᒃᓴᖅᓯᐊᖑᓂᖅᑐᑦ ᐊᖑᓴᓪᓗᐃᑦ/ᐊᕐᓇᓪᓗᐃᑦ ᐅᓄᕐᓂᖓ 
ᐊᓯᔾᔨᖅᑕᐅᔭᕆᐊᓕᒃ ᓇᓪᓕᖁᐊᕆᓕᖅᑎᑕᐅᓗᓂ ᓇᖕᒥᓂᖅ ᓴᐳᑎᓇᓱᒃᖢᑎᒃ ᓇᓐᓄᑕᐅᕙᒃᑐᑦ 
ᐱᖅᑕᐅᖃᑦᑕᕆᐊᖃᖏᑦᑑᒐᓗᐊᑦ ᑲᑎᖢᒋᑦ ᐊᒥᓲᓂᖏᑦ ᓂᕿᒃᓴᖅᓯᐊᖑᔪᓐᓇᖅᑐᓂ. ᐅᓄᕐᓂᖏᑦ 2000 
ᐊᑖᓂᓚᐅᖅᓯᒪᔪᑦ (DS) ᒪᓐᓇ ᐅᓄᓗᐊᓕᖅᑐᐃᑦ. ᓱᕋᒃᑕᐅᔪᓄᑦ ᐅᑎᖅᑎᑦᑎᕕᐅᔪᒪᐅᑎ 
ᐱᔭᕐᓂᖅᓯᑎᑕᐅᔭᕆᐊᓕᒃ ᐊᑐᕋᓱᒡᓗᒍ. ᓇᑦᑎᐊᑦ ᓱᕐᕋᒃᑕᐅᓯᒪᓕᖅᑐᑦ ᓇᓄᕐᓄᑦ.  
 
ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᐅᓪᓗᓄᑦ ᐱᖓᓱᓄᑦ ᐅᓐᓄᒃᑯᑦ ᑲᑎᒪᑎᑦᑎᓇᓱᓚᐅᖅᑐᒍᑦ, ᐊᑕᐅᓯᑐᐊᖅ ᐅᐸᐅᑎᓚᐅᖅᑐᒃ ᑭᒃᑯᓕᒫᓂᑦ 
ᑭᖑᓪᓕᖅᐹᖓᓂ ᐅᓐᓄᒃᑯᑦ. ᐊᐱᖅᓱᖃᑦᑕᓚᐅᖅᑐᖅ ᐊᒻᒪ ᐊᔾᔨᖓᓂᒃ ᐱᑕᖅᖢᓂ ᓄᐃᑦᓯᒋᐊᕐᖓᕈᑎᐅᑉ 
ᕿᒥᕐᕈᔪᒪᓪᓗᓂᐅᒃ ᐊᒻᒪ ᐅᖃᐅᓯᒃᓴᒥᓂᒃ ᑐᓂᓯᓚᕐᓗᓂ ᐃᑭᐊᖅᑭᕕᒃᑯᑦ. 

ᖃᐅᓱᐃᑦᑐᖅ 
ᐊᖑᓇᓱᒃᑐᓕᕆᔨᒃᑯᑦ/ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ  
ᓇᓄᖃᕐᓂᕐᓴᒻᒪᕆᐅᓕᕐᒪᑦ ᒫᓐᓇ ᑭᖑᓂᕆᓚᐅᖅᑕᑦᑎᓂ. ᐅᓄᖅᓯᒋᐊᖅᑕᐅᔭᕆᐊᓕᒃ ᑲᑎᖢᒋᑦ ᐊᒥᓲᓂᖏᑦ 
ᓂᕿᒃᓴᖅᓯᐊᖑᔪᓐᓇᖅᑐᐃᑦ ᓇᓄᐃᑦ ᐃᓅᐃᓴᒃᓯᒋᐊᕈᓐᓇᖁᓪᓗᒋᑦ. ᐊᖑᓴᓪᓗᒃᒥᑦ/ᐊᕐᓇᓪᓗᒥᑦ 
ᓇᓐᓄᑕᐅᔪᓐᓇᖅᑎᑦᑎᓂᐅᖃᑦᑕᖅᑐᖅ ᑐᖁᕋᐃᔾᔪᑕᐅᓗᐊᓕᕐᒪᑦ ᐊᒥᓲᓗᐊᓕᕐᓂᖏᓐᓄᑦ ᐊᖑᓴᓪᓗᐃᑦ 
ᐅᓪᓗᒥᐅᓕᖅᑐᖅ. ᓇᓐᓄᒍᓐᓇᐅᑏᑦ ᐅᓄᖅᓯᒋᐊᖅᑕᐅᔭᕆᐊᓕᑦ ᑭᒃᑯᓕᒫᓂᒃ ᐊᑦᑕᕐᓇᖅᑐᒦᑎᑦᑎᑕᐃᓕᓂᕐᒧᑦ. 
ᓇᓄᖃᓗᐊᓕᕐᓂᖓᓄᑦ ᓇᑦᑎᐊᕕᓃᑦ ᓄᖑᑕᐅᓕᕐᒪᑕ. 

ᐊᐅᔪᐃᑦᑐᖅ 
ᐊᖑᓇᓱᒃᑐᓕᕆᔨᒃᑯᑦ/ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ  
ᑭᖑᓂᑦᑎᓂ ᕿᒻᒦᑦ ᓂᕿᒃᓴᖏᓐᓂᒃ ᐱᕈᓯᔪᓐᓇᖃᑦᑕᓚᐅᖅᓯᒪᔪᑦ ᑭᓯᐊᓂ ᒫᓐᓇᐅᓕᖅᑐᑦ 
ᓇᓄᖃᓗᐊᓕᕐᓂᖓᓄᑦ ᐱᕈᓯᒪᑎᑦᑎᔪᓐᓇᐃᓕᔪᑦ. ᓇᓄᐊᕋᕐᓂᒃ ᓂᕿᒃᓴᖅᓯᐊᖃᕈᓐᓇᕈᒪᔪᑦ. Arctic Basin-
ᒥᑦ ᓂᕿᒃᓴᖅᓯᐊᖑᔪᓐᓇᖅᑐᑦ ᑲᑎᓪᓗᒋᑦ ᖃᓯᐅᓂᖃᕆᐊᓕᑦ Eureka-ᒥᑦ ᓇᖕᒥᓂᖅ ᓴᐳᑎᓇᓱᒃᖢᑎᒃ 
ᓇᓐᓄᑕᐅᔪᑦ ᓂᕿᒃᓴᖅᓯᐊᖑᔪᓐᓇᖅᑐᐃᑦ ᐊᒥᓲᓂᖏᓂᑦ ᐲᖅᑕᐅᖃᑦᑕᕐᒪᑕ LS ᓂᕿᒃᓴᖅᓯᐊᖑᔪᓐᓇᖅᑐᑦ 
ᐊᒥᓲᓂᖏᓐᓂ. ᓇᓄᐃᑦ ᐃᓄᒋᐊᒃᓯᓯᒪᓗᐊᓕᕐᓂᖏᓐᓄᑦ ᓇᑦᑎᕐᓄᑦ ᐅᓄᕈᓐᓃᕈᑕᐅᔪᑦ. 

ᐃᒃᐱᐊᕐᔪᒃ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 
ᑕᕙᓂ ᓄᓇᓕᖕᒥᑦ ᓇᓄᖅᑕᖃᖃᑦᑕᓚᐅᖅᓯᒪᖏᑦᑐᖅ ᒫᓐᓇ ᐱᑕᓕᒻᒪᕆᐊᓘᓕᖅᑐᑦ. ᓇᓄᐃᑦ 
ᐅᓄᓗᐊᓕᕐᓂᖏᓐᓄᑦ ᓇᑦᑏᑦ ᐊᒥᓲᓂᖏᓐᓂᒃ ᓱᕐᕋᐃᓂᖃᓕᖅᑐᑦ. ᓇᓄᐃᑦ ᑲᑉᐱᐊᓇᓱᖅᓯᔪᒻᒪᕆᐊᓗᓕᕐᑐᑦ 
ᐃᓄᖕᓂᒃ ᑲᑉᐱᐊᓱᒍᓐᓂᓕᕐᑐᑦ. ᓂᕿᓂᒃ ᕿᖕᓃᔪᓐᓇᕈᓐᓂᕐᑐᒍᑦ. 



ᖃᐅᔨᒋᐊᕐᕕᖃᕐᓂᖅ ᓇᐃᒡᓕᑎᕐᓯᒪᓪᓗᑎᒃ, ᓴᕿᑎᑦᓯᒋᐊᕐᖓᕈᑎᒃ ᓇᓄᐃᑦ ᐊᐅᓚᑕᐅᓂᖏᓐᓄᑦ 
ᐸᕐᓇᒃᓯᒪᐅᑎᒃᓴᒧᑦ  ᒪᒃᐱᒐᖅ 20 
 

ᑭᒃᑯᓕᒫᓂᒃ ᐊᑦᑕᕐᓇᖅᑐᒦᑎᑦᑎᑕᐃᓕᓂᖅ ᐃᒡᓗᕋᓛᓂᒡᓗ ᑲᑉᐱᐊᓇᖅᓯᓕᕐᒪᑦ. ᓇᓄᖃᓗᐊᓕᕐᒪᑦ ᑲᑎᖢᒋᑦ 
ᐊᒥᓲᓂᖏᑦ ᓂᕿᒃᓴᖅᓯᐊᖑᔪᓐᓇᖅᑐᑦ ᐊᑐᖅᑕᐅᕌᓂᖃᑦᑕᓕᖅᑐᑦ ᐱᓇᓱᐊᕈᓰᖕᓄ ᒪᕐᕉᓄᑦ ᓄᓇᓕᐅᑉ 
ᖃᓂᒋᔭᖓᓂ. ᑕᐅᖅᓰᓂᖅ ᐱᒻᒪᕆᖕᒥᒃ ᐃᑲᔫᑎᖃᖅᑐᖅ ᓄᓇᓕᖕᒥᑦ. 
 
ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᓇᖕᒥᓂᖅ ᓴᐳᑎᓇᓱᖕᓂᕐᒧᑦ ᓇᓐᓄᑕᐅᔪᐃᑦ ᐊᒥᓱᓂᖏᑦ ᑲᑎᖢᒋᑦ ᓂᕿᒃᓴᖅᓯᐊᖑᔪᓐᓇᖅᑐᓂ 
ᓇᓐᓄᑕᐅᔪᒃᓴᓂᑦ ᐲᖅᑕᐅᖃᑦᑕᕆᐊᖃᖏᑑᒐᓗᐊᑦ. ᓇᓄᖃᓗᐊᓕᕐᒪᑦ, ᐊᒥᓲᓂᖏᑦ ᐅᓄᖅᓯᕙᓪᓕᐊᔪᑦ. 
ᐅᓄᖅᓯᒋᐊᖅᑕᐅᓪᓗᐊᖅᑐᑦ ᑲᑎᖢᒋᑦ ᐊᒥᓲᓂᖏᑦ ᓂᕿᒃᓴᖅᓯᐊᖑᔪᓐᓇᖅᑐᑦ. ᓇᓄᐃᑦ 
ᑲᑉᐱᐊᓇᖅᓯᕙᓪᓕᐊᑐᐃᓐᓇᕐᒪᑕ ᐊᒻᒪᓗ ᐊᐅᓪᓚᖅᓯᒪᔭᕆᐊᒃᓴᖅ ᐊᔪᕐᓇᖅᓯᕙᓪᓕᐊᓪᓗᓂ. ᓇᓄᐃᑦ 
ᓱᕐᕋᐃᓂᖃᖅᑐᑦ ᓇᑦᑏᑦ ᐅᓄᕐᓂᖏᓐᓂ. 

ᒥᑦᑎᒪᑕᓕᒃ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 
ᓇᓄᖃᓗᐊᒧᑦ ᓱᑦᑎᐊᑦ ᓱᕐᕋᒃᑕᐅᓯᒪᔪᑦ. ᒫᓐᓇᖑᔪᑦ ᓇᓄᖃᕐᓂᖅᓴᐅᓕᕐᒪᑦ. ᓇᓪᓕᖁᐊᕆᒃᑐᒥᑦ 
ᐊᖑᓴᒡᓗᖕᓂᑦ/ᐊᕐᓇᒡᓗᖕᓂᑦ ᓂᕿᒃᓴᖅᓯᐊᖃᖃᑦᑕᕈᒪᔪᑦ. ᖃᐅᔨᓴᖅᑕᐅᓪᓗᐊᖅᑐᑦ ᓇᓄᐃᑦ ᓇᑦᑏᓪᓗ 
ᐊᓯᔾᔨᖅᐸᓪᓕᐊᓂᖏᑦ. ᐊᐳᑎᖃᖏᓐᓂᖅᓴᐅᖃᑦᑕᓕᕐᒪᑦ ᓇᓄᐃᑦ ᑎᓯᓕᐅᕐᕕᒃᓴᖏᓐᓂᒃ. ᓇᓘᔭᓕᕆᔨᒃᑯᑦ 
ᓱᕐᕋᐃᓂᖃᓕᕆᖅᑐᑦ ᓇᖕᒥᓂᖅ ᓴᐳᑎᓇᓱᖕᓂᕐᒧᑦ ᓇᓐᓄᖃᑦᑕᕐᓂᖏᓐᓄ. ᐊᓯᐊᒎᖓᔪᒥᒃ 
ᓇᓐᓄᒍᓐᓇᐅᑎᖃᕆᐊᖃᕐᒥᔪᑦ ᓇᖕᒥᓂᖅ ᓴᐳᑎᓇᓱᖕᓂᕐᒧᑦ ᓇᓐᓄᑦᑐᓇᐅᑎᒥᒃ. 
 
ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᑕᑯᖃᑦᑕᓕᕋᑦᑕ ᐊᒥᔪᒻᒪᕆᐊᓗᖕᓂ, ᒪᐃᔪᒥᒃ ᑕᑭᓂᓕᖕᒥᑦ ᓯᑯᐃᑦ ᐃᖏᕐᕋᔪᑦ ᓯᕿᓂᕐᒧᑦ ᐃᖏᕐᕋᔪᒃᑯᑦ 
(ᓄᑖᖅ ᖃᐅᔨᔭᕆᐅᑕᐅᔪᖅ) ᐊᒻᒪ ᓇᓄᐃᑦ ᐃᑭᒪᕕᒋᕙᒃᖢᓂᒋᑦ ᑕᐅᓄᖓ ᐊᒻᒪ LS 
ᐅᓄᕐᓂᖏᓐᓃᖓᖅᖢᑎᒃ. ᓇᖕᒥᓂᖅ ᓴᐳᑎᓇᓱᖕᓂᕐᒧᑦ ᓇᓐᓄᖃᑦᑕᕐᓂᖅ ᐲᖅᑕᐅᖃᑦᑕᕆᐊᖃᖏᑦᑐᑦ 
ᓂᕿᒃᓴᖅᓯᐊᖑᓂᐊᖅᑐᐃ ᐅᓄᕐᓂᖏᓂ. ᐊᖑᓴᓪᓗᒃ ᐊᕐᓇᓪᓗᒃ ᓂᕈᐊᖅᑕᐅᓂᕆᓱᖓ 
ᓂᕿᒃᓴᖅᓯᐊᖑᓂᐊᖅᑐᓄᑦ ᓇᓪᓕᖁᐊᕇᒋᐊᓕᐅᒐᓗᐊᖅ. ᓇᓄᖃᓗᐊᓕᕐᒪᑦ, ᓄᓇᓕᖕᓄᑦ ᑎᑭᕌᖃᑦᑕᖅᑐᑦ, 
ᐱᕈᔭᐅᓯᒪᔪᓂᒃ ᓱᑯᑎᕆᓪᓗᑎᒃ, ᓂᕿᒃᓴᖅᓯᐊᖑᔪᓐᓇᖅᑐᑦ ᐅᓄᖅᓯᒋᐊᖅᑕᐅᔭᕆᐊᓕᐅᒐᓗᐊᑦ ᓇᓄᐃᑦ 
ᐃᓄᐃᓴᒃᓯᒋᐊᖅᑕᐅᖁᓪᓗᒋᑦ. ᓇᓄᐃᑦ ᓱᕐᕋᐃᓕᕐᒪᑕ ᓇᑦᑎᐊᕕᓂᕐᓂᒃ. ᑕᐅᖅᓰᖃᑦᑕᕐᓂᖅ ᐱᒻᒪᕆᐅᔪᖅ 
ᓄᓇᓕᖕᒧᑦ. 

ᑲᖏᖅᑐᒑᐱᒃ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 
ᓇᓪᓕᖁᐊᕇᒃᑐᒥᒃ ᐊᖑᓴᓪᓗᓂ/ᐊᕐᓇᓪᓗᓂ ᓂᕿᒃᓴᖅᓯᐊᖃᖃᑦᑕᕈᒪᔪᑦ. ᐃᓱᒫᓗᑎᖃᖅᑐᑦ 
ᐱᖁᔭᖃᑎᑕᐅᖏᓐᓂᖏᓐᓂ ᓂᕿᒃᓴᖅᓯᐊᖑᔪᓐᓇᖅᑐᑦ ᐊᑯᑭᒃᑐᓂ. ᐃᓄᐃᑦ 
ᐃᓚᐅᑎᑕᐅᒋᐊᓚᖕᓂᖅᓴᐅᖃᑦᑕᕆᐊᓕᑦ ᖃᐅᔨᓴᕐᓂᐅᔪᓂ. ᑲᓇᑕᒥᑦ ᐊᓂᑎᑦᑎᔪᓐᓇᐃᓕᓂᖅ 
ᕿᒥᕐᕈᔭᐅᑦᑎᐊᑲᓐᓂᕆᐊᓕᒃ ᑕᐅᖅᓰᖃᑦᑕᕐᓂᖅ ᓄᓇᓕᖕᒧᑦ ᐱᒻᒪᕆᐅᒋᔭᐅᖕᒪᑦ. 

ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᓇᓄᖃᓗᐊᓕᕐᒪᑦ. ᓇᓄᐃᑦ ᓂᕿᖃᕐᒪᑕ ᐃᓄᐃᑦ ᓂᕿᖏᓐᓂᒃ (ᐅᒃᑑᑎᒋᓗᒍ ᓇᑦᑏᑦ). ᓇᓄᐃᑦ 
ᐃᓄᐃᓴᖕᓂᖅᓴᐅᖃᑦᑕᓚᐅᖅᓯᒪᖕᒪᑕ ᐊᒻᒪ ᐊᖏᓂᖅᓴᐅᕙᒃᖢᑎᒃ. ᒫᓐᓇᐅᓕᖅᑐᖅ ᐅᓄᕐᓂᖅᓴᐅᓕᕐᒪᑕ 
ᒥᑭᓐᓂᖅᓴᐅᓕᖅᖢᑎᒡᓗ. ᐃᖃᓇᐃᔭᖅᑎᑦᑎᓗᑎᒃ ᓄᓇᓕᖕᓂᕐᒥᐅᓂᒃ ᐅᓄᕐᓂᖏᓐᓂᒃ ᖃᐅᔨᓴᕐᓂᐊᖅᑐᓂᒃ 
ᓄᓇᒃᑯᑦ. 

ᓴᓂᕋᔭᒃ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 
ᑕᑯᔪᒪᔪᑦ ᓇᓪᓕᖁᐊᕇᒃᑐᒥᑦ ᓂᕿᒃᓴᖅᓯᐊᕆᔭᐅᔪᓐᓇᖅᑐᓂᒃ ᐊᖑᓪᓗᐃᑦ/ᐊᕐᓇᓪᓗᐃᓪᓗ ᐅᓄᕐᓂᖏᓐᓂ. 
ᑕᑯᔪᒪᔪᑦ ᐱᐅᓯᒋᐊᖅᑕᐅᓯᒪᔪᒥᒃ ᐋᕿᒋᐊᕈᓐᓇᖅᑐᓂᒃ ᐃᒪᐃᓪᓗᐊᖅᑐᓂᒃ ᐆᒪᔪᖅᑕᐅᔪᓐᓇᖅᑐᓂᒃ 
ᐋᕿᒃᓯᒪᐅᓯᐅᔪᖅ ᐊᓕᖏᓴᕈᑕᐅᓗᐊᕐᒪᑦ. ᐊᕕᒃᑕᐅᓯᒪᓗᑎᒃ ᑲᑎᖢᒋᑦ ᐊᒥᓲᓂᖏᑦ ᓂᕿᒃᓴᖅᓯᐊᖑᔪᓐᓇᖅᑐᑦ 
ᐊᒻᒪᓗ ᓇᖕᒥᓂᖅ ᓴᐳᑎᓇᓱᖕᓂᕐᒧᑦ ᓇᓐᓄᑕᐅᕙᒃᑐᑦ, ᖃᐅᔨᓴᕐᓂᐅᕙᒃᑐᑦ ᐊᑯᓃᕐᓂᖓᑦ 
ᓇᐃᒡᓕᕆᐊᖅᑕᐅᓗᓂ 10-ᓄᑦ ᐊᕐᕌᒍᓄᑦ. ᐊᒥᓲᓂᖅᓴᐃᑦ ᓇᓄᐃᑦ ᓇᑦᑎᐊᖅᑐᖃᑦᑕᕐᓂᖅᓴᐅᓕᕐᒪᑕ ᐊᒻᒪᓗ 
ᒥᑎᖅᑐᖃᑦᑕᕐᓂᖅᓴᐅᓕᖅᖢᑎᒃ (ᕿᑭᖅᑕᒥᑦ ᐆᒪᔪᐃᑦ ᓄᓇᐃᓐᓇᕐᒥᐅᖑᖏᑦᑐᑦ) ᓄᖑᑕᐅᕙᓪᓕᐊᓕᕐᒪᑕ. 
ᑕᑯᔪᒪᔪᑦ ᐊᔪᕈᓐᓃᖅᓴᖅᑎᑦᑎᓂᕐᒥᒃ, ᐊᑐᖅᑕᐅᕙᒃᑐᓂᒃ ᐱᖁᑎᓂᒃ ᐊᒻᒪᓗ ᐃᑲᔪᖅᑐᐃᓂᕐᒥᒃ ᓄᓇᓕᖕᒥᑦ 
ᓇᓄᕐᓂᒃ ᓇᐅᑦᓯᕐᑐᕐᓂᕐᒨᖓᔪᓂᒃ. ᐅᓄᖅᓯᒋᐊᕐᓗᒋᑦ ᑲᑎᓗᒋᑦ ᓂᕿᒃᓴᖅᓯᐊᖑᔪᓐᓇᖅᑐᐃᑦ ᐅᓄᕐᓂᖏᑦ 
ᐊᑲᐅᖏᓕᐅᕈᑎᖃᕐᓂᕐᒧᑦ ᓇᓄᕐᓄᑦ. 
 
ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᑭᒃᑯᓕᒫᓂᑦ ᐊᑦᑕᕐᓇᖅᑐᒦᑎᑦᓯᑕᐃᓕᓂᖅ ᐃᓱᒫᓗᑕᐅᓂᖅᐹᑦᑎᐊᖅ ᓄᓇᓕᖕᒥᑦ ᓇᓄᖃᓗᐊᓕᕐᓂᖓᓄᑦ. 
ᐊᖑᓪᓗᖕᓂᑦ/ᐊᕐᓇᓗᖕᓂᑦ ᓂᕿᒃᓴᖅᓯᐊᖑᔪᓐᓇᖅᑐᓂᒃ ᓂᕈᐊᖅᓯᓯᒪᓂᐅᓲᖅ 
ᓇᓪᓕᖁᐊᕇᓕᖅᑎᑕᐅᔭᕆᐊᓕᒃ. ᓂᕿᓂᒃ ᕿᖕᓂᓯᒪᔪᓐᓇᕈᓐᓃᖅᑐᑦ. ᓇᓄᐃᑦ ᐃᓄᖕᓂ 
ᑲᑉᐱᐊᓱᖏᓐᓂᖅᓴᐅᕙᓪᓕᐊᓕᖅᑐᑦ. ᓇᓄᐃᑦ ᓱᕐᕋᐃᓂᖃᓕᖅᑐᑦ ᓇᑦᑏᑦ ᐅᓄᕐᓂᖏᓐᓂ. ᓇᖕᒥᓂᖅ 
ᓴᐳᑎᓇᓱᒃᖢᑎᒃ ᓇᓐᓄᑕᐅᔪᕕᓃᑦ ᐲᖅᑕᐅᖃᑦᑕᕆᐊᖃᖏᑦᑐᑦ ᑲᑎᖢᒋᑦ ᐊᒥᓲᓂᖏᑦ 
ᓂᕿᒃᓴᖅᓯᐊᖑᔪᓐᓇᖅᑐᐃᑦ ᐅᓄᕐᓂᖏᓃᖓᓗᓂ. ᓇᓄᕋᐃᑦ ᓇᖕᒥᓂᖅ ᓴᐳᑎᓇᓱᒃᖢᑎᒃ ᓇᓐᓄᑕᐅᔪᕕᓃᑦ 
ᓱᒃᑯᑐᐃᓐᓇᖅᑎᑕᐅᖃᑦᑕᕆᐊᖃᖏᑦᑐᑦ. 

ᐃᒡᓗᓕᒃ 
ᐊᖑᓇᓱᒃᑐᓕᕆᔨᒃᑯᓐᓂᑦ ᑲᑎᒪᖃᑎᖃᕐᓂᖅ 
ᑲᑎᖢᒋᑦ ᐅᓄᕐᓂᖏᑦ ᓂᕿᒃᓴᖅᓯᐊᖑᔪᓐᓇᖅᑐᑦ ᐊᓯᐅᔨᔭᐅᖃᑦᑕᕐᓂᖏᓐᓄᑦ ᓇᖕᒥᓂᖅ ᓴᐳᑎᓇᓱᒃᖢᑎᒃ 
ᓇᓐᓄᑕᐅᕙᒃᑐᓄᑦ. ᐱᐅᓯᒋᐊᖅᓯᒪᔪᒥᒃ ᓇᓄᕐᓂ ᓇᐅᑦᑎᖅᓱᕐᓂᕐᒥᒃ ᐊᔪᕈᓐᓃᖅᓴᕐᓂᖅ 
ᐃᑲᔪᖅᑕᐅᑲᓐᓂᕆᐊᖃᕐᓂᕐᓗᓕ ᑭᖒᒪᒋᔭᐅᔪᖅ. ᐊᖑᓪᓗᒥᑦ/ᐊᕐᓇᓪᓗᒃᒥᑦ ᓂᕈᐊᖅᑕᐅᓯᒪᔪᓂᒃ 
ᓂᕿᒃᓴᖅᓯᐊᖑᕙᒃᑐᑦ ᓇᓪᓕᖁᐊᕇᖑᖁᔭᐅᔪᑦ. ᐅᓄᖅᓯᒋᐊᕐᓗᒍ ᑲᑎᓪᓗᒋᑦ ᐊᒥᓲᓂᖏᑦ 
ᓂᕿᒃᓴᖅᓯᐊᖑᔪᓐᓇᖅᑐᑦ ᐊᒻᒪᓗ ᐊᕕᒃᓯᒪᓕᖅᑎᑕᐅᓗᑎᒃ ᓇᖕᒥᓂᖅ ᓴᐳᑎᓇᓱᖕᓂᕐᒧᑦ ᓇᓐᓄᑕᐅᕙᒃᑐᑦ 
ᓂᕿᒃᓴᖅᓯᐊᖑᕙᒃᑐᓂ. ᐃᓕᓐᓂᐊᖅᑎᑕᐅᔭᕆᐊᓕᑦ ᒪᒃᑯᒃᑐᐃᑦ ᐊᖑᓇᓱᒃᑏᑦ 
ᓇᓗᓇᐃᖅᓯᔪᓐᓇᖅᓯᑎᑕᐅᓗᑎᒃ ᐊᖑᓪᓗᓂᖏᓐᓂ ᐊᕐᓇᓪᓘᓂᖏᓐᓂᓗ ᓇᓄᐃᑦ. 

ᑭᒃᑯᓕᒫᓂᒃ ᑲᑎᒪᖃᑎᖃᕐᓂᖅ 
ᐃᓚᒋᔭᐅᖃᑦᑕᕐᓗᑎᒃ ᓄᓇᓖᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᖃᐅᔨᓴᕐᓂᐅᔪᓄᑦ. 
ᑲᑎᒪᓂᖅᑕᖃᖃᑦᑕᕆᐊᓕᒃ ᑕᒪᕐᒥᒃ ᓄᑭᖃᕐᕕᐅᔪᓂᒃ ᐃᓄᖕᓄᑦ ᑲᑎᕕᐅᖃᑦᑕᕋᔪᖅᑐᒥᒃ 
ᐅᖃᓪᓚᖃᑎᒌᕕᐅᔪᓐᓇᖅᑐᒥᒡᓗ ᓂᕿᒃᓴᖅᓯᐊᖑᔪᓐᓇᖅᑐᑦ ᐊᖑᓪᓗᐃᑦ/ᐊᕐᓇᓪᓗᐃᑦ ᐅᓄᕐᓂᖏᑦ 
ᓇᓪᓕᖁᐊᕆᒋᐊᓕᐅᒐᓗᐊᑦ. ᓇᓄᖃᓗᐊᓕᕐᓂᖓᓄᑦ ᓇᑦᑏᑦ ᐅᓄᕈᓐᓃᓕᕐᒪᑕ. ᑭᒃᑯᓕᒫᓂᑦ 
ᐊᑦᑕᕐᓇᖅᑐᒦᑎᑦᓯᑕᐃᓕᓂᖅ ᐱᒻᒪᕆᐅᓂᖅᓴᐅᒻᒪᑦ ᓇᓄᕐᓂᑦ. ᓯᓚᐅᑉ ᐊᓯᔾᔨᖅᐸᓪᓕᐊᓂᖓ ᓇᓄᕐᓂᒃ 
ᐊᒥᓱᖑᖅᑎᑦᑎᕙᓪᓕᐊᔪᖅ ᐅᓄᕈᓐᓃᖅᐸᓪᓕᐊᑎᑦᑎᖏᖢᓂ. ᐊᐅᓪᓚᖅᓯᒪᕖᑦ ᐃᒡᓗᕋᓛᓪᓗ ᐊᑦᑕᕐᓇᖅᓯᔪᑦ. 

